
            መበል 33 ዓመት ቁ.261                            ሰንበት 30 ሰነ 2024                        ገጻት 8 ዋጋ 2.00 ናቕፋ 

ገጽ  5ገጽ  5ገጽ 4ገጽ 4ገጽ 3ገጽ 3ገጽ 2ገጽ 2 ገጽ 7ገጽ 7

ኣብ ጕዕዞ ትምህርተይ ኣብ ጕዕዞ ትምህርተይ 
ዝተመሃርኩዎ... (3)ዝተመሃርኩዎ... (3)

ዓለም ዘሰከሐ ኑዛዜ ‘ክሃንዓለም ዘሰከሐ ኑዛዜ ‘ክሃን ምምሳልምምሳል
ምልክታምልክታ

ኦሎምፒካዊት ኦሎምፒካዊት 
ኣትለት ኣትለት 

ናዝሬት፡ ኣብ ናዝሬት፡ ኣብ 
ጽቡቕ ቈመና. ጽቡቕ ቈመና. 

. .. .

መንእሰያት ሰራሕተኛታት ዞባ ዓንሰባ ኣገዳሲ ዋዕላ ኣቃኒዖምኣብ ዞባ ዓንሰባ ዝነጥፉ መንእሰያት 
ሰራሕታኛታት መንግስቲ፡ “ብናጻ 
ንዝረኸብናዮ - ብናጻ ንሃብ” ኣብ ትሕቲ 
ዝብል ቴማ፡ ብ24 ሰነ ኣብ ኣስማጥ ዋዕላ 
ኣቃኒዖም።
ኣብ’ቲ ሰበ-ስልጣን መንግስትን 

መሻርኽቲ ኣካላትን ዝተረኽቡሉ - 
ብደረጃ ዞባ ዝተወደበ ዋዕላ፡ ኣብ ምሕያል 
ውዳቤ መንእሰያት ሰራሕተኛታት፣ 
ኣበርክቶን ጽልዋን መንእሰያት ኣብ 
ንኣሽቱ ወለዶ፣ ከምኡ’ውን ተራኦም ኣብ 
ምሕጋዝ ደቂ-ስዉኣት ብዕምቈት ተዘትዩ።
ዕላማ’ቲ ዋዕላ፡ ኩሉ ዜጋ ብናጻ ንዝረኸቦ 

ዕድላት ትምህርቲ ናብ ትሕቲኡ ዘለዉ 
ዜጋታት ብናጻ ንምትሕልላፍ ምዃኑ 
ዝሓበረ ሓላፊ ሃማመተኤ ዞባ ዓንሰባ 
ኣቶ ኣዛዚ በረኸትኣብ፡ ተጀማሚሩ ዘሎ 
መደባት ንምዕዋት ነፍሲ-ወከፍ እጃሙ 
ክገብር ተላብዩ።
ኣብ መወዳእታ ተሳተፍቲ፡ ብናጻ 

ዝቐሰምዎ ትምህርቲ ብወለንታን ብናጻን 
ከመሓላልፍዎ፣ ደቂ ስዉኣት ንምሕጋዝ 
እውን ኣበርክቶ ከምዝገብሩ ዝድርኽ 
ውሳኔታት ኣሕሊፎም።
ጸሓፊ ህግደፍ ዞባ ዓንሰባ ኣቶ ሃይለ 

ተወልደብርሃን፡ መንእሰያት ክብርታት 
ሕብረተ-ሰቦም ብግቡእ ወሪሶም ክዕቅቡን 
ናብ ሓደስቲ ወለዶ ከሰጋግሩን መድረኽ 
ዝሓትቶ ጉዳይ ምዃኑ ብምትሕስሳብ፡ 

ንትግባረ ውሳኔታት ዋዕላ ዘድሊ ደገፍ 
ከምዝግበር ኣረጋጊጹ።
ኣብ’ዚ ብሃገራዊ ማሕበር መንእሰያትን 

ተመሃሮን ኤርትራ ዝተወደበ ዋዕላ፡ 
ኣስታት 700 መንእሰያት ተሳቲፎም።

ጋሽ-ባርካ - ምሕደራ መሬት ሕርሻ ተዘትዪሉ
ኣመሓዳሪ ዞባ ጋሽ-ባርካ ኣምባሳደር 

ማሕሙድ ዓሊ ሕሩይ፡ ኣብ ተጠቃምነት 
ትካላት ማሕበራዊ ኣገልግሎት 
ከምኡ’ውን ኣብ መዓላን ምሕደራን 
ናይ ሕርሻ መሬት - ብ23 ሰነ ምስ 
ነበርቲ ምምሕዳር ከባቢ ገርሰት ዘትዩ።
ህዝቢ፡ ኣብ ከባቢኡ ዝተዋደደ ትካላት 

ከመይ ይጥቀመሉን ይዕቅቦን ከምዘሎ 
ብምፍታሽ፡ ኣብ ተጠቃምነትን ምውሓስ 
ቀጻልነትን ዝርአ ጸገማት ንምፍታሕ፡ 
ክውሰዱ ኣብ ዘለዎም ስጉምትታት 
ንምዝርራብ እዩ - እቲ ዕላማ።
ኣምባሳደር ማሕሙድ፡ መዓላን 

ምሕደራን መሬት ክረምታዊ ሕርሻ 

ብሓፈሻ፡ ብመልክዕ መሰል ተጠቃምነትን 
ንግዳዊ ክረምታዊ ሕርሻን ዝወሃብ 
መሬት ድማ ብፍላይ ብምጽናዕ፡ ዘጋጥሙ 
ጉድለታት ምእራም እዋኑ ምዃኑ 
ብምዝኽኻር፡ ብኽነት ብምውጋድ 
ኣፍራይነት ዝዓብየሉን ነፍሲ-ወከፍ ዜጋ 
ተረባሒ ዝኾነሉን ባይታ ንምፍጣር፡ 
ኣበርክቶ ኣመሓደርቲ ከባብን ኣነባበርቲ 
ዓድን ክዓዝዝ ኣተሓሳሲቡ።
ምዕሩይን ምስ ዓቕሞም ዝመጣጠንን 

ናይ ሕርሻ መሬት ዘይጸንሖም፡ 
ከምኡ’ውን ብኢደ-ወነኖም ሰፊሕ 
መሬት ወኒኖም ዘባኽኑን ብዘይ ሕጋዊ 
ኣገባብ ዘካርዩን ሓረስቶት ከምዝነበሩ 

ብምምልካት፡ መዓላን ምሕደራን 
ክረምታዊ ሕርሻ መጽናዕቲ ክግበረሉ 
ከምእተወሰነ፣ ብዝተገብረ ዳህሳሳዊ 
መጽናዕቲ ድማ ዳግመ-ግምት ክወሃቦም 
ዝግባእ ተርእዮታት ከምእተረኽቡ 
ኣብሪሁ።
ሓረስቶት ብሓፈሻ - ኣመሓደርቲ ከባቢ፡ 

ኣነባበርትን ዓበይቲ ዓድን ድማ ብፍላይ፡ 
ዕላማ ናይ’ቲ ዘተ ተገንዚቦም፡ ብዛዕባ 
ዘመሓድርዎ ህዝብን መሬትን ዘለዎም 
ኣፍልጦ ከበርኹን ተጠቃምነት ነበርቲ 
ኣብ ትካላት ማሕበራዊ ኣገልግሎት 
ንምዕባይ ብውህደት ክሰርሑን ድማ 
ኣተሓሳሲቡ።

ሰንዓፈ - ኣብ መደባት ክታበትን ክትትል 
ሕርሲን ውጽኢታዊ ስራሕ ይዕመም

ኣብ ንኡስ ዞባ ሰንዓፈ ዝርከባ ትካላት 
ጥዕና፡ ንቕሓት ህዝቢ ክብ ንምባል 
ዘካይድኦ ጽዑቕ ጎስጓሳት፡ ኣብ 
ምዕዋት መደባት ክታበት ህጻናትን 
ቈልዑን ከምኡ’ውን ኣገልግሎት 
ክትትል ቅድምን ድሕርን ሕርሲ ዓቢ 
ኣስተዋጽኦ ከምዘለዎ ተገሊጹ።
ሓላፊ ኣገልግሎት ጥዕና’ቲ ንኡስ ዞባ 

ኣቶ ኣሴር ኣልኣዛር ኣብ ዝሃቦ ሓበሬታ፡ 
እቲ በብእዋኑ ዝወሃብ ዘሎ ክታበት፡ 
ተርእዮ ሕማማት ብምቁጽጻር ጥዑይ 
ወለዶ ንምህናጽ ዝዓለመ ምዃኑ 
ብምጥቃስ፡ ብደረጃ ንኡስ ዞባ እቲ 
ሸፈነ 90 ሚእታዊት በጺሑ ከምዘሎ 
ኣብሪሁ።

ኣብ 8 ትካላት ጥዕናን 10 ግዝያዊ 
ነቚጣታትን ኣገልግሎት ክታበትን 
ክትትልን ቅድምን ድሕርን ሕርሲ 
ከምዝወሃብ ብምጥቃስ፡ ካብ ርሑቕ 
ከባቢታት ንዝመጻ ኣዴታት ኣብ 
ሓሙሽተ ትካላት ጥዕና መጸበዪ ነብሰ 
ጾራት ስለዝተዳለወለን፡ ኣብ ዝሓለፈ 
ሓሙሽተ ኣዋርሕ መጠን ኣብ መጸበዪ 
ነፍሰ-ጾራት ተጸብየን ዝተገላገላ ኣዴታት 
ብ15 ሚእታዊት ከምዝዓበየ ገሊጹ።
ተመዝጊቡ ዘሎ ዕብየት፡ ውጽኢት 

ዝተኻየደ ጎስጓሳትን ዝሰረጸ ንቕሓትን 
ከምዝዀነ ብምሕባር፡ ኣብ ምብራቓዊ 
ኣጻድፍ ዘሎ ዘይምቹእ ኣቀማምጣ ኣብ 
ግምት ኣትዩ፡ ኣብ መደበር ጥዕና ጎሎ 

መጸበዪ ነፍሰ-ጾራት ተዳልዩለን ስለዘሎ፡ 
ብግቡእ ክጥቀማሉ ጸዊዑ።
ኣብ ሆስፒታል ሰንዓፈ ሓላፊ 

ስድራቤትን ኮምን ነርስ ብርሃነ 
ዮውሃንስ ብወገኑ፡ ዝግበር ጎስጓሳትን 
ኣብ ምውጋድ ሃሳዪ ልምድታትን 
ምስራጽ ስነ-ፍልጠታዊ ንቕሓትን 
ጽቡቕ ውጽኢት ይርከቦ ከምዘሎ 
ብምብራህ፡ ንዝበለጸ ውጽኢት ሓያል 
ስራሕ ክቕጽል ከምዘድሊ ኣረዲኡ።
ተገልገልቲ ብወገነን፡ ሳላ ዝተኻየደ 

ጎስጓሳትን ኣስተምህሮታትን ኣብ 
ዘመናዊ ሕክምና ዝጸንሐን መረዳእታ 
እናበረኸ ይመጽእ ከምዘሎ ብምሕባር፡ 
ቀጻልነት ክህልዎ ተላብየን።

ኣመሓዳሪ ዞባ ዓንሰባ፡ ሓመድን ማይን 
ኣብ ምዕቃብ ብዝለዓለ ክስራሕ ጸዊዑ

ኣመሓዳሪ ዞባ ዓንሰባ ኣምባሳደር 
ዓብደላ ሙሳ፡ ምዕቃብ ሓመድን ማይን 
መሰረት ምርግጋጽ ውሕስነት መግቢ 
ስለዝዀነ ብዝለዓለ ክድፋኣሉ፡ ብ27 
ሰነ ኣብ ከተማ ከረን ኣብ ዝተኻየደ 
መንፈቓዊ ገምጋም ስራሕ ጸዊዑ።
ኣብ’ቲ ሓለፍቲ ክፍልታት፡ 

ኣመሓደርቲ ንኡስ ዞባታትን ጨናፍር 
ሚኒስትሪታትን ዝተረኽቡሉ ኣኼባ፡ 
ኣምባሳደር ዓብደላ፡ ህዝቢ ተወዲቡን 
ተጠርኒፉን መሬቱ ክዛሊ፡ ከደላድል፡ 
ክድኩዕን ከለሳልስን፡ ከምኡ’ውን 
ምሩጻት ኣዝርእቲ ክጥቀም ተላብዩ።
ኣብ ዝቐረበ ጸብጻባት፡ ኣብ ዝሓለፈ 

ሰለስተ ዓመታት 24 መጠነ ንኡስ 
ዲጋታት ከም እተሰርሐ፣ ሎሚ ዓመት 
ድማ ሓሙሽተ ዲጋታት ኣብ እሮታ፡ 
ረሀይ፡ እድርባ፡ ማራትን መዛባጥን 
ንምስራሕ መጽናዕቲ ተጻፊፉ ድሮ 
እቲ ስራሕ ተጀማሚሩ ከምዘሎ፣ 
ከምኡ’ውን መደባት ምዕቃብ ማይን 
ሓመድን ኣብ ግራውቲ ሓረስቶት 
ልዕሊ 90 ሚእታዊ ዕዉት ምንባሩ 
ክግለጽ ከሎ፡ መደባት ምፍዋስ ማይ-
ኩዖታት ምግራብን ልዑል ጠመተ 

ክግበረሉ ከምዝግባእ በሪሁ።
ኣብ ማሕበራዊ ኣገልግሎታት 

ዘሎ ሕጽረት ንምፍዋስ ይስራሕ 
ከምዘሎ ዝጠቐሰ’ቲ ጸብጻባት፡ ካብ 
ዲጋ ሃበሮ ጸሊም ናብ ሃበሮ ጻዕዳ 
መስመር ብምዝርጋሕ ኣገልግሎት 
ማይ ከምእተዋደደ፣ ኣብ ቀርጸትን 
ፈንሸበኩን ተወሳኺ ክፍልታት 
ትምህርቲ ከምእተሃንጸ፣ ካብ ኤደን 
ናብ ደብረሲና፡ ካብ ሓሊብመንተል 
ናብ እድርባ፡ ከምኡ’ውን ካብ ዓሪታይ 
ናብ ሃበሮ ጸሊምን ሃበሮ ጻዕዳን ዝኣቱ 
ናይ ሓመድ ጽርግያታት ብልዑል 
ተሳትፎ ህዝቢን ሰራዊትን ከምእተሰርሐ 
ተነጺሩ።
ኣብ መወዳእታ፡ እርጋን ትሕተ-ቅርጺ 

ዘለወን ትካላት ጥዕና ጽገና ክግበረለን፣ 
ኣብ ዳሳት ዘምህራ ዘለዋ ኣብያተ-
ትምህርቲ ናይ ቀዳምነታት ቀዳምነት 
ክወሃበን፣ ጸገም ጽሩይ ዝስተ ማይ ዘለወን 
ዓድታት ጽፉፍ መጽናዕቲ ክካየደለን፣ 
ኣገልግሎት ኤለክትሪሲቲን ኤሪተልን 
ዘይብለን ዓድታትን ምምሕዳራት 
ከባቢን ድማ ቈላሕታ ክግበረለን ዝብል 
ለበዋታት ቀሪቡ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ሱራፌል ተስፋብሩኽ

ንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲ

ጥቕሲጥቕሲ
እ ዚ እ ዚ 
ሰሙንሰሙን

“ክውንነት ዝብሃል፡ እቲ ብእኡ ምእማን 
ሓዲግናዮ ክነስና ዘይጠፍእ ክስተት እዩ፣””

 -  ፊሊፕ ከይ. ዲክ

ኣብ ጕዕዞ ትምህርተይ ዝተመሃርኩዎ... (3)ኣብ ጕዕዞ ትምህርተይ ዝተመሃርኩዎ... (3)
ክቡራት ኣንበብቲ ዓምዲ ኵርናዕ ተመሃሮ፡ ኣብ ጕዕዞ ትምርትኹም ብፍሉይ “እዚ ተማሂረ” ትብሉዎ ህይወት፡ 

ፍልጠት፡ ንቕሓት፡ ፍልስፍና፡ ወዘተ. ስሕት ኢልና ካባኹም ናባኹም ነቕርብ ኔርናን ኣለናን። ኣብ ጕዕዞ ትምህርትና፡ 
ይንኣስ ይዕበ፡ ክንዛረበሎም እንኽእል ሓያለ ዝተማህርናሎም ነጥብታት ወይ ጕዳያት ክህልው ንቡር እዩ። ብመገዲ 
እዛ ዓምዲ ፍልጠትኩምን ተመኵሮኹምን ከም ቀደምኩም ከተካፍሉና ዕድመና’ዩ። ንሎሚ’ውን፡ ንገለ ካብ ኣንበብቲ 
ዝተላእኸልና ተመኵሮታት ከነቕርብ ኢና። 

ኣብዛ ዓምዲ ተመሃሮ፡ ትምህርቲ 
ሓዘል ጽሑፋት ክቐርብ ጸኒሑን 
ኣሎን። ብተወሳኺ፡ ‘ኣብ ጕዕዞ 
ትምህርተይ ዝተመሃርኩዎ’ ኣብ 
ዝብል ኣርእስቲ፡ ትምህርቲ ናይ 
ባዕልና ተመኵሮ፡ ተምሳጥ፡ ባህግና፡ 
ሓሳብ፡ ጽቡቕናን ሕማቕናን 
እንማቐላላ ኵርናዕ ፈልያ ተቕርብ 
ጸኒሓን ኣላን። ኣነ ኸኣ ከምቲ 
ኣርእስትና ዝመርሖ፡ ኣገዳስነት 
ውሽጣዊ ድፍኢትና ኣብ ጕዕዞ 
ትምህርትና በዛ ዓቕመይ ወስ 
ከብል ተበጊሰ ኣለኹ።

***

ኣብ በይነይ ኰይነ ብዛዕባ ጕዕዞ 
ህይወትይ ክሓስብ እንከለኹ፡ 
ዝያዳ ዝዓዘዘኒ ሓሳብ ትምህርተይ 
እዩ። ኣብ ትምህርቲ ዘሎኒ ዓቕምን 
ትምኒትን ክመዛዘነለይ ደለኹ። 
ምኽንያቱ ትምኒት በይኑ ዋጋ 
የብሉን። ስለዚ ናብ ትምኒተይ 
ዘብጽሓኒ ዓቕሚ ክህሉወኒ ብሂገ። 
ትምኒተይ፡ ዓቕመይን ክእለተይን 
ዝበጽሖ ክዀነለይ እንተ በሃግኩ 
ጽቡቕ እዩ። ትምኒት ንበይኑ፡ ኣብ 
ዘይከኣል ዝመስለካ ግዜ ግዝያዊ 
ዕረፍቲ ይህብ ምዃኑ ይእመነሉ። 
ምምናይ እቲ ዝጠዓመን ዝቐለለን 
ነገር እዩ። ዘድልየካ ኣለሊኻ 
ምምናይ ግን ክብድ ይብል። 
ዘድልየካ ነገር ክትፈልጥ፡ 
ነብስኻ ምፍላጥ ስለ ዘቐድም። 

ነብስኻ ንኽትፈልጥ ከኣ ብዙሕ 
ኰስኳስ የድልየካ። ናብ ውሽጥኻ 
ትኣትወሉ ብዙሕ መገድታት 
ክትደሊ ትግደድ። በይነይ ኣብ 
ዝዀነሉ ግዜ ኸኣ ነብሰይ እፈልጣ 
ድየ ኣይፈልጣን ክምልስ እፍትን። 
ብዙሕ ግዜ ካብ ንሰምዖ ታሪኽ 
ዓበይቲ ሰባት ዓለምና፡ ዝበዝሑ 
እቲ ስሞም ዝዀልዐ ኣበርኵቶኦም 
ካብ ብንእሽትኦም ዘለለዩዎ ዓቕሚ 
ውሽጦም ዝወለዶ እዩ። ኣብ ከምዚ 
ናተይ ካልኣይ ደረጃ ዘለኹሉ ግዜ 
ወይ ዕድመ፡ ንሳቶም ዝደልዩዎ 
ፈሊጦም ነበሩ። አረ ገለኦምሲ 
ንገለ ዓበይቲ ርኽበታት ዝረኸቡ፡ 
ውሩያት ምህዞታት ዝመሃዙ 
ወይ’ውን ዓበይቲ ሕቶታት 
ዘልዓሉን ዝመለሱን’ዮም ዝነበሩ።  

ኣነ ኣብዚ ተመሳሳሊ ዕድመኸ 
እንታይ ገይረ ኣለኹ? እንታይ 
እሓስብ ኣለኹ? እንታይ እየ 
ክኸውን? እቲ ብልበይ ዝደልዮ 
እንታይ እዩ? …?....? …? ….? 
….? ….? ብዙሓት ብሻዓኡ 
ዘይምለሰለይ ሕቶታት ንነብሰይ 
አቕርበላ። ንዅሉ ክምልሶ’ኳ 
እንተ ዘይከኣልኩ፡ ትምህርቲ ሓደ 
ካብቶም ነዚ ሕቶታት ንኽምልስ 
ዝሕግዙኒ መሳርሒታት ምዃኑ ግን 
ፈሊጠ ኣለኹ። 

ቀዳማይ ስጕምተይ፤

ኣብ ቤት ትምህርቲ ዝምሃሮ 
ፍልጠት፡ ናብቲ ናይ ብሓቂ 

ሰብኣዊ መንነተይ ዝመርሕ ሓደ 
ሓባሪ መኣዝን ምዃኑ ምእማነይ 
እዩ። ሓደ ግዜ፡ ንናይ “ላይፍ 
ስኪል” መምህርና፡ ብዛዕባ ነብስኻ 
ምፍላጥ ሓንቲ መማህርትና 
ሓቲታቶ ነበረት። ነብስኻ ምፍላጥ 
ኣዝዩ ዓቢ ኣምር ምዃኑ ድሕሪ 
ምንጋሩ፡ “ኣብ ዕድመና እዛ ሕቶ 
ትጋደፈና ኣይኰነትን። ነብስኻ 
ምፍላጥ ዘየዕርፍ ሕቶ ሰብ እዩ። 
ግና ንፉዓት እንተ ዄንኩም 
ኣብዚ ዘለኹሞ ዕድመ ነብስኹም 
ክትፈልጡዋ፡ እታ ሓቂ መንነትኩም 
ክትፈልጡዋ ትኽእሉ ኢኹም። 
እቲ ነብሱ ዝፈልጥ ብሓጐስ ክነብር 
ኣይሽገርን እዩ። ናበይ ይኸይድ 
ኣሎ? ስለምንታይ? መዓስ’ዩ ኣብ 
ምዕራፉ ዝበጽሕ? ድሕሪኡኸ 
እንታይ እዩ ዝረክብ? ዋላ ደኣ 
ዓሰርተ ሳዕ ይውደቕ ወይ ይፍሸል 
ብምርጫኡ ፍጹም ኣይጠዓስን 
እዩ። ምኽንያቱ ንሳ፡ እታ መገዲ፡ 
ናቱ ኸም ዝዀነት ስለ ዝፈልጣ፡” 
ክብል መለሰ። 

“ካብ ምንታይ ተበጊስኪ ሓቲትክኒ 
በላ?” ክብል ሓተተ መምህር። 
መማህርትና ኸኣ ሓንቲ ናይ ስነ-
ልቦና መጽሓፍ እናኣንበበት እንከላ 
ነዛ ኣምር ምርድኣ ከም ዝሰኣነት 
ነገረት። መምህር፡ ንመማህርትና 
ብምምጓስ ከምዚ በለና፤ 

“ነብስኻ ክትፈልጥ ካብ ዝሕግዙ 
ንጥፈታት ሓደ፡ እቲ ፍቱን 
ተመራጽን፡ መጽሓፍ ምንባብ እዩ። 
ብዙሕ ዓይነት መጽሓፍ ምንባብ 
ናብ ንስነትካ ይመርሓካ እዩ። 
ኵሉ ዓይነት መጽሓፍ ይሕግዝ 
ማለት ኣይኰነን። ግን ኵሉ ዓይነት 
መጽሓፍ ምንባብ ከኣ የድልየካ 

እዩ። ምሳና ብቐረባ ዝተኣሰሰር 
ካልእ ፍቱን ኣገባብ’ውን ኣሎ። 
ንሱ ኸኣ ትምህርቲ እዩ። እቲ 
ክትኰኑዎ እትደልዩ፡ ወይ 
ክትበጽሑዎ እትደልዩ ደረጃ ካብ 
ውሽጥኹም ዝነቐለ ድልየት ምዃኑ 
ክትፈልጡ ኣለኩም። ኣብዛ ዓለም 
እቲ ብዘይ ትምህርቲ ክብጻሕ 
ዝከኣል ዝበሃል ክጠቕሰልኩም 
ኣይክእልን እየ። ምኽንያቱ ብዘይ 
ትምህርትን ምንባብን ኣብዛ ዓለም 
ቍምነገር ዝተገብረሉ ዓውዲ 
ክሳዕ ሕጂ ኣይሰማዕኩን ወይ 
ኣየንበብኩን ኣለኹ፡” ብምባል 
ትምህርቲ ዘይንዓቕ ምርጫ ምዃኑ 
ነጊሩና ነበረ። ስለዚ ትምህርቲ 
ንባህግታተይ ዝጭብጠሉ መገዲ 
ምዃኑ ኣሚነ ክቕበሎ መዲበ። 

ካልኣይ ስጕምተይ፤

ካብ ዘረባን ጽልዋን ስድራይ፡ 
ፈተውተይ ወይ መሓዙተይ ወጺአ 
ንዅለን ዓይነታት ትምህርቲ 
ብሓደ ዓይኒ ርእየ ክምርምረን 
ምምዳበይ’ዩ። ምኽንያቱ፡ ገለ 
መማህርተይ ንፊዚክስ ኣዝዮም 
ዝጸልኡዋ ኣለው፣ “ፊዚክስ 
ናይ ጽሉላት ትምህርቲ እዩ። 
ዋላ ሓንቲ ኸኣ ክትሰርሓሉን 
ክትነብረሉን ኣይትኽእልን ኢኻ 
ይብሉ።” ገለ ኸኣ ኣለው ንዅሉ 
ማሕበራዊ ትምህርቲ ፈጺሞም 
ዘይፈትው። መዓልታዊ ነትን ነትን 
እናፈንፈኑ ይዛረብሉ። ኣነ ግን ካብ 
ኵሉ ከምዚ ዓይነት ዘረባ ወጺአ፡ 
ብማዕረ ከጽንዐን፡ ክምርምረንን 
ክፈትወንን ኣለኒ ኢለ ተበጊሰ። 
ምኽንያቱ ንባዕለይ እንታይ ከም 
ዝፈቱ ከይፈለጥኩ፡ ሰብ ብዝበሉዎ 
ክውስን ስለ ዘይደለኹ።

ሳልሳይ ስጕምተይ፤

ሳላሳይ ስጕምተይ ኣንጻር 
ሰብ ዝብሎ ምኻድ እዩ። እዚ 
ማለት ግን ኣብ ኵሉ ህይወተይ 
ኣንጻር ዝበሃለኒ ክኸይድ ማለት 
ኣይኰነን። እንታይ ደኣ ከምዚ 
ቅድም ኢለ ዝጠቕስኩዎ፡ “ንስኻ 
ኣብ ቍጽሪ ንፉዕ እንዲኻ፡ ኣብ 
ተፈጥሮኣዊ ስነ-ፍልጠት ክትኣቱ 
ኣለካ፡” ኢሎሙኒ ንበል። ቍጽሪ 
ንፉዕ ምዃን ኣብ ናይ ማሕበራዊ 
ዓይነታት ትምህርቲ ኣየድልየካን 
ድዩ? ዋላስ ቍጽሪ ንፉዕ እንተ 
ዄንካ ኣብ ማሕበራዊ ትምህርቲ 
ንፉዕ ክትከውን ስለ ዘይትኽእል 
እዩ? ከምዚ ዝኣመሰሉ ሕቶታት 
እናልዓልኩ፡ ናይ ገዛእ ርሰይ ውሳነ 
ብሓላፍነተይ ክውስን ኣለኒ ኢለ 
መዲበ ኣለኹ። 

ፍትዋት፡ መማህርተይ ወይ’ውን 
መምህራነይ፡ እዚ ናይ በይነይ 
ሓሳብን ድፍኢትን እዩ። ናትኩም 
ክሰምዕ ብሃረርታ እጸበ።

ቢላል (በላዒ ዅሉ)

ካ/ደ/ቤ/ት ከረን

ኣድማስ ከመይ ኢሉ ከም ዝተፈጥረን 
ክሳዕ እዚ ዘሎዎ ደረጃ ዝበጽሓሉን 
ንምፍላጥ ሓደ መሰረታዊ ክልሰ-
ሓሳብ ምርኣይ ወይ ምፍላጥ የድሊ፣ 
ክልሰ-ሓሳብ ዓቢ ነትጕ (the big 
bang theory)። ኣብ መጽናዕትታት 
ዝተፈላለዩ ስነ-ፍልጠተኛታት - ኤድዊን 
ሃብል፡ ጆርጅ ላማይተር፡ ኣልበርት 
ኣይነስታይንን ካልኦትን - ምርኵስ 
ብምግባር፡ ካብ ክልሰ-ሓሳብ ዓቢ ነትጕ 
ሓደ ናይ ኣድማስ ሓቂ ክንፈልጥ ይከኣል። ቅድሚ 14 ሚልዮን ዓመታት፡ 
ኣድማስ ካብ ሓደ ኣካል ብምንታጕ ብሓያል ናህሪ ተዘርጊሑ ወይ ተበቲኑ። 
ቅድሚ እዚ ኣጋጣሚ፡ ኣድማስ ከም ሓደ ዓቢ ነጥቢ ወይ ሓደ ኣካል ንዅሉ 
ኣብ ኣድማስ ዝርከብ ነገራት ዝሓዘ ግዛዕ እዩ ዝነበረ። ካብቲ ዓቢ ነትጕ 
ዝነበረሉ ግዜ ተበታቲኑ ከስፋሕፍሕ ጸኒሑ። እዚ ምዝርጋሕ ናይ ኣድማስ ገና 
ይቕጽል ከም ዘሎ ስነ-ፍልጠተኛታት ይገልጹ።  

ክልሰ-ሓሳብ ዓቢ ነትጕ ከም ሓሳብ ብሕሹዅታ ዝተሰምዓሉ ግዜ 1965 
ብኣርኖ ፐንዚያስን ሮቤርቶ ዊልሶንን እዩ። እዞም ክልተ ፈላጣት ስነ-ፈለክ 
ራድዮ ተለስኮፕ ብምጥቃም፡ ኣብ ህዋ ምስ ግዜ ዘይሃስስ ወይ ዘይጠፍእ ረበሻ 
(cosmic noise) ከም ዘሎ ከለልዩ ኸኣሉ።

ማክዳ ትንሱእ

ክልሰ-ሓሳብ ዓቢ ነትጕክልሰ-ሓሳብ ዓቢ ነትጕ??

ቁርሲ ሰንበትቁርሲ ሰንበት
መርሃዊ ገብረሚካኤልመርሃዊ ገብረሚካኤል

ቁርሲ ሰንበትቁርሲ ሰንበት
ዓለም ዘሰከሐ ኑዛዜ ‘ክሃን’ጋንጊሽ ክሃን፡ ኣብቲ ብ ‘ኤውሮ-ኤስያ’ 

ዝፍለጥ ንኤውሮጳን ኤስያን ዘጠቓልል 
ከባቢታት፡ ብህውከትን ዕግርግርን ፍሉጥ 
መራሒ ከምዝነበረ መዛግብቲ ታሪኽ 
ይጠቕሱ። እዚ መራሒ፡ ዘመነ ስልጣኑ 
ኣብቂዑ ናብ ሞት ከምርሕ እንከሎ፡ ንዕኡ 
ተኪኡ ናብ ስልጣን ዝመጸ ታመርላን 
እውን ብኹሉ መለክዒታት ካብኡ ዝሓይሽ 
ኣይነበረን። ካሃን ዋላ’ኳ ተካኢኡ መን 
ክኸውን ከም ዝኽእል ኣዳዕዲዑ ይፈልጥ 
እንተ ነበረ፡ ቅድሚ ሞቱ ብጽሑፍ ዝገደፎ 
ኑዛዜ ግና ናብ እዝኒ ማሕበረ-ሰብ ዓለም 
ክበጽሕ ዘይኮነስ፡ ምስኡ ናብ መቓብር 
ከምርሕ ከምዘለዎ ብምእዛዝ’ዩ ካብዛ ዓለም 
ተፈልዩ። ድሕሪ’ዚ፡ እቲ ብቐሊሉ ክሃስስ 
ብዘይክእል ቀለም ዝተጻሕፈ ኑዛዜ ምስኡ 
ተቐብረ።   
ኣብ 20 ሰነ 1941፡ ተመራመርቲ ስነ-ጥንቲ 

ሕብረት-ሶቬት፡ ኣብ ከባቢ መቓብር’ዚ 

መራሒ ሰፊሕ ዳህሳስ ኣካየዱ። በቲ 
ዘካይድዎ ዳህሳስን ኩዕታን ድማ፡ ንመቓብር 
ናይ’ዚ መራሒ ክረኽብዎ ኣይተጸገሙን። 
መቓብር ጋንጊሽ ክሃን ግና፡ ብዘይካ 
ኣስከሬን ኣዕጽምቱ ሓደ ንምእማኑ ዘሸግር 
ህያብ እዩ ሒዙሎም ጸኒሑ። እቲ ቅድሚ 

ነዊሕ ዓመታት ዝተጻሕፈ ኑዛዜ ብዘይ ዝኾነ 
ምብልሻው ተዓቂቡ ጸንሖም። እቲ ብኢድ 
ክሃን ዝተጻሕፈ መልእኽቲ፡ ነቶም ኣብ 
ዝኾነ ግዜን ኩነታትን መቓብሩ ክዅዕቱ 
ይኽእሉ እዮም ኢሉ ዝገመቶም ሰባት 
ብሓፈሻ፡ ነቲ ኵዕታ ትድግፍ ዝነበረት ሃገር 

ድማ ብፍላይ ዕላማ ዝገበረ ምንባሩ፡ ኣብቲ 
ቅድሚ ሞቱ ዝጸሓፎ ኑዛዜኡ ኣስፊርዎ 
ምንባሩ’ዮም ናይቲ ግዜ’ቲ ጸብጻባት 
ዝሕብሩ። እቶም ነቲ ከይተበላሸወ ዝጸንሐ 
ናይ ኑዛዜ ሰነድ ዝረኸቡ ተመራመርቲ ስነ-
ኵዕታ፡ ትሕዝቶ ናይ’ቲ ጽሑፍ ንምፍላጥ 
ኣብ መርመራ ተጸምዱ። እንተዀነ፡ ክንዮ 
ኑዛዜ ካልእ ፍልይ ዝበለ ነገር ክረኽቡ 
ኣይከኣሉን። እንታይነትን ትሕዝቶን ናይ’ቲ 
ኑዛዜ ንምፍላጥ ምስ ከፈትዎ፡ ከምዚ ዝብል 
ጽሑፍ እዩ ጸኒሑዎም፦
 “እንታይነቱን ደረጃኡን ብዘየገድስ 

ዝኾነ ይኹን ሰብ ጋህሲ መቓብረይ ከፊቱ 
ንመልእኽቲ ጽሑፈይ ምዝ ዘንብብ፡ ካብቲ 
ኣነ ኣብ ስልጣነይ ከለኹ ዘውርዶ ዝነበርኩ 
መዓት ዝብርትዕ ኣስካሕካሒ ቅዝፈት 
ከስዕበሉ ዝኽእል ሓደጋ ክበጽሖ እዩ።” 
ድሕሪ ምኽፋት እቲ መቓብርን 

ምርካብ እቲ ናይ ኑዛዜ ሰነድን ኣብ ዝሰዓባ 

ክልተ መዓልታት ድማ፡ ሕብረት ሶቬት 
ካብ ስርዓት ናዚ ናይ ጀርመን ከቢድ 
ወተሃደራዊ መጥቃዕቲ ተፈነወላ። እቲ 
ኣብ ልዕሊ ሶቬት ዝወረደ ከቢድ ክሳራ፡ 
ጠንቁ ወይ መበገሲኡ ምኽፋት መቓብርን 
ምንባብ ኑዛዜን ክሃን ክኸውን ከምዝኽእል 
ይሕበር። እቲ ብመጥቃዕቲ ጀርመን 
ዝተበገሰ ኲናት፡ ንልዕሊ ሓሙሽተ ወርሒን 
ክልተ ሰሙንን ድሕሪ ምቕጻሉ፡ ህይወት 
ልዕሊ 8 ሚልዮን ወተሃደራት ሶቬት 
ኣህሊቑ ከምዝዓረፈ ሰነዳት ታሪኽ ስርሒት 
ባርባሮሳ የዘንቱ። በዚ ድማ ዓለም ብሓፈሻ 
ሕብረት-ሶቭየት ድማ ብፍላይ፡ በቲ 
ድሕሪ ሞትን ትንቢታትን ክሃን ዘጋጠመ 
መቕዘፍቲ ኣብ ከቢድ ራዕዲ ክትኣቱ ከም 
ዝተራእየት ይንገር። ነዚ ዝተዓዘቡ ማሕበረ-
ሰብ ዓለም፡ ብትንቢታዊ ኑዛዜ ክሃን ኣዝዮም 
ከምዝሰክሑ መዛግብቲ ይጠቕሱ። ካብ 
ከምዚ ዓይነት ኑዛዜ ይሰውረና’ዩ ነገሩ!!

ብዛዕባ ‘ቺዝበርገር’ እንታይ ትፈልጡ?

ቺዝበርገር ንመጀመርታ ኣዋን ኣብ 1924 
እዩ ክስራሕ ጀሚሩ። እዚ ኣብ መላእ ዓለም 
ተፈታውነቱ ግኑን ምዃኑ ዝንገረሉ መግቢ፡ 
ተጠላብነቱ ኣዝዩ ልዑል እዩ። ቺዝበርገር፡ 
ብዝተፈላለየ መልክዕ ክስራሕ ይከኣል። ኣብ 
ዕለታዊ ኣመጋግባ ደቂ ሰብ ብዘለዎ ተጠላብነት 
ምስ ቀዳሞት ከምዝስራዕ ዝንገረሉ ቺዝበርገር፡ 
ኣብ ኣመሪካ ዓመታዊ ዝዝከረሉ መዓልቲ 
ኣለዎ። እዚ ኣብ መስከረም 18 ዝጽምበል 
መዓልቲ ቺዝበርገር፡ ካብ ኣመሪካ ሓሊፉ 
ክሳብ ብደረጃ ኣህጉር ክበዓል ከምዝረአ’ውን 
ይንገረሉ። መዓልቲ ቺዝበርገር ዓመታዊ ኣብ 
መላእ ዓለም ብዘለዉ ሕሉፍ ፍትወት ናይቲ 
መግቢ ዘለዎም ሰባት’ዩ ክጽምበል ዝርአ። 
ብመሰረት ካርነጅ ሙዝዩም ናሽናል ሂስቶሪ 

ዝተባህለት ማዕከን ዜና፡ ቺዝበርገር ኣብ 
1924 ብሊዮነል ስተርንበርገር ዝተባህለ ሰብ 
ዝተረኽበ መግቢ’ዩ። እዚ ብወዲ 16 ዓመት 
ኮተቴ ክርከብ ዝኸኣለ መግቢ፡ ሃንደበት ኣብ 
ጽላል’ቲ ብኣላይነት ኣቡኡ ዝመሓደር 
ትካል ናውቲ ስርሓት በርገር እናነጠፈ 
እንከሎ’ዩ ተረኺቡ። ኮተቴ ስተንበርገር፡ 
ኣብቲ ንዕብየቱ ይሕግዝ’ዩ ተባሂሉ ብኣቦኡ 
ዝተኣመነሉ ስርሓት፡ ካልእ ክሰርሕ ዝሓሰቦ’ዩ 
ብሃንደበታዊ ኵነት ነዚ ተፈታዊ መግቢ 
ከምዝረኸቦ ዝግለጽ። እዚ ብኣጋጣሚ 
ዝተረኽበ ዓይነት መግቢ ብፍሉይ ኣብ ባይታ 
ክምስራሕ ዝኸኣለ ግና፡ ኣቦ’ዚ መንእሰይ ካልእ 
ዋኒኑ ንኽገብር ኣብ ዝተንቀሳቐሰሉ ግዜ እዩ። 
ንሱ ከኣ፡ እዚ ኮተቴ ነቲ ንመለማመዲ ኢሉ 
ዝሓሰቦ በርገር ከምቲ ኣቐዲሙ ዝስራሕ 
ዝነበረ በርገር ዝመሳሰል ንምስራሕ ክቘራርጾ 
ኣብ ዝጀመረሉ ህሞት’ዩ ነይሩ። ወትሩ 
ዝደጋገሙ ሓደ ዝቕርጾም መግቢታት ከዳሉ 
ዓቕሉ ዘጽበበሉ ስተርንበርገር፡ ኣብታ ብስም 
‘father’s sandwich shop’ ተባሂላ ትጽዋዕ 
ዝነበረት ስርሓት ምቁር ሕብስቲ፡ ብውሳነኡ 
ቁርጽራጽ ቺዝበርገር ንምስራሕ ጻዕርታት 

የካይድ ነበረ። ድሕሪ ነዊሕ ግዜ ዝወሰደ 
ጻዕሪ ድማ፡ ክሰርሖ ከኣለ። ክሳብ ሕጂ ድማ 
በዚ ስያመ’ዚ ክጽዋዕ፡ ዓቢ ተፈላጥነትን 
ጠለባትን ክረክብ ኣኽኢልዎ ይርከብ።   
ነዚ ብዝተፈላለየ ዓቐን ክስራሕ 

ዝርአ ቺዝበርገር፡ ዓማዊለን ንምስሓብን 
እቶታውነተን ንምኽዕባትን ዓቢ ተራ 
ከምዝህልዎ ዝተገንዘባ ዝበዝሓ ኣብያተ-
መግቢ፡ ኣብ ዝርዝር ትሕዝቶ ወረቐተን 
ከስፍራኦ ግዜ ኣይወሰደለንን። በዚ ምኽንያት፡ 
ቺዝበርገር ተጠላብነቱ ካብ ግዜ ናብ ግዜ 
እናወሰኸ ብምኻድ፡ ዓለማዊ ተፈታውነት 
ዘትረፈ መግቢ ኮይኑ ይቕጽል ኣሎ። 
ቺዝበርገር፡ ኣብ ገለ ገለ ኣብያተ-መግቢ 

ዓለምና ዋጋኡ ክሳብ 10 ሽሕ ዶላር ክበጽሕ 
ከምዝርአ ይንገር። እንተኾነ፡ ቺዝበርገር ኣዝዩ 
ምቁርን ክቡርን ብምዃኑ፡ ነፍሲ-ወከፍ ሰብ 
ከከም ዓቕሙን ድሌቱን ክረኽቦ ብዝኽእል 
ዋጋ ከም ዝቐርብ ይፍለጥ።

ኣደነቕቲ ሓቅታት
# ብመሰረት መጽናዕቲታት፡ “ሕማቕ 

ጽባቐ ጽሕፈት ዘለዎም ሰባት፡ እቶም 
ዝበልሑን ንነገራት ብቕልጡፍ ናይ 
ምርዳእ ክእለት ዘለዎምን ዓይነት ሰባት 
እዮም” ተባሂሉ’ዩ ዝንገር። ጽሕፈቶም ደስ 
ዝብል ኮይኑ ዘይመቕረቢኡ ምኽንያት 
ድማ፡ ንሓሳባቶም ብቕልጡፍ ንምስፋር 
ኣብ ዝገብርዎ ምንቅስቓሳት ዝፍጠር 
ኣቃውማ ቃላት ምዃኑ ይጥቀስ።
# ባናና ሓደ ካብ’ቶም ሓጎስ ከመንጭዉ 

ከምዝኽእሉ ዝእመነሎም ፍረታት እዩ። 
እዚ ዝኾነሉ ቀንዲ ምኽንያት ድማ፡ 
ሓንቲ ሓባ ባናና ምብላዕ ኣብ ምዕጋስ 
ሓያል ቁጠዐ ልዑል ግደ ስለዝጻወት እዩ። 
# 93% ካብ ህዝቢ ዓለም ቅድሚ 

ምድቃሶም ክንደይ ሰዓታት ናይ ድቃስ 
ከም ዘለዎም ወይ ከምዝተረፎም ዝቖጽሩ 

ከም’ቲ ዝደጋገም ዕላል . . .ሽግራት በነንቲ እዮም ዝብል ብሂል 
ኣሎ። እንተኾነ፡ ኣብ ከመይ ኩነታት 
እዮም ክበኑ ዝኽእሉ ምፍላጥ ኣገዳሲ እዩ። 
ሓደ ነገር ኣጓኒፉካ ደጋጊምካ ክትጭነቐሉ 
ዘይኮነ፡ መፍትሒ ክትረኽበሉ ምብጋስ 
ይሓይሽ። እዚ ምዃን ካብ ተሳእነ ግና፡ 

እዮም።
# ብመሰረት ክኢላታት ስነ-ልቦና፡ ኣብ 

ውሽጢ ሒደት ሰከንድታት ንወጅሃላይ 
ሕቶ ብኣሽሙር ክምልስ ዝፍትን ሰብ፡ 
ሓያል ኣእምሮን ጥዑይ ኣተሓሳስባን 
ከምዘለዎ’ዩ ዝእመን። 
# ወትሩ ብኣሽሙር ወይ ብኣቃጫጭ 

መልክዕ ዝዛረብ ሰብ፡ ካብ’ቶም ዕቱብ 
ኣገባብ ኣዘራርባ ዘዘውትሩ ሰባት ንላዕሊ 
ብሰለስተ ዓመት ብህይወት ክጸንሕ ዘለዎ 
ተኽእሎ ዝለዓለ እዩ። 
# ሰደኖ (celery) ሓደ ካብ ኣሕምልቲ 

ኮይኑ፡ ነጋቲቭ ካሎሪ ኣለዎ። እዚ ፍጹም 
ትሕዝቶ ካሎሪ ዘይብሉ ዓይነት ሓምሊ 
ብነጋቲቭ ዝጽወዓሉ ምኽንያት፡ ካብቲ 
ድሕሪ ምብላዕካ ትረኽቦ ካሎሪ ንላዕሊ 
እቲ ንዕኡ ንምብላዕን ንምሕያሕን 
ተህልኾ ካሎሪ ስለዝዛይድ እዩ።

ዘገርም ዘረባ ተዛረበ። “ንሓደን ተደጋጋሚን 
ዓይነት ዘረባ ሰሚዕካ ደጋጊምካ ክትስሕቕ 
ካብ ዘይከኣልካ፡ ኣብ ምንባር ንዘጋጥመካ 
ውድቀት ይኹን ሕማቕ ዕድል ንምንታይ 
ደጋጊምካ ትጭነቐሉን ትነብዓሉን ኣሎኻ? 
ሕሉፍ እናዘከርካ ደጋጊምካ ምንባዕ ኮነ 
ምስቍርቋር ማለት ገዛእ-ነፍስኻ ምጉዳእ 
እዩ። ጭንቀትን ብስጭትን ከኣ ሕልናኻ 
ኣልሚሱ ምስልኻ ዝድውንን በሰላ ዘትርፍን 
ክሳብ ዝኾነ፡ ካብ ከምዚ ተግባር ክንቁጠብ 
ይግባእ። ኣብ ህይወት ንዘጋጥሙ ነገራት 
ቅድሚ ግዜኦም ምሕላፎም ክትቃለሶም 
ፈትን። ንሓደ ነገር ኣብ ልክዕ ግዜኡ 
ተቓለሶ። ድሕሪ ምሕላፉ ግና ሕልናኻ 
ኣይትረብሾ። እቲ ዋና ቁም-ነገር ግና፡ ኩሉ 
ኣብ ግዜኡ ክሰልጥ ዘይከኣለ ነገር ንግዜ 
ግደፎ - ኣኸለ!” ይብል ነበረ።

ነፍስኻ ኣይተጨንቕ። ሓደ እዋን ቻርለስ 
ቻፕሊን ኣብ መድረኽ ብምድያብ፡ ኣብ 
ቅድሚ ብዙሕ ሰብ ሓደ ዘስሕቕ ዕላል 
ኣዕለለ። ነዚ ዝሰምዑ ተሳተፍቲ ብሓባር 

ክርትም ኢሎም 
ሰሓቑ። ቀጺሉ ቻርለስ 
ነታ ዕላል ንካልኣይ ግዜ 
ከም ዝነበረታ ደገማ። 
ኣብዚ’ውን ሒደትን 
ዝተወሰኑን ሰባት ጥራይ 
ሰሓቑ። ቻርለስ ብዘይ 
ምስልካይ ሳልሳይ ግዜ 
ንትሕዝቶ’ታ ዕላል 
ከምዘለዋ ደገማ። ኣብዚ 
ግዜ’ዚ ግና ዋላ ሓደ ሰብ 
ዝስሕቕ ተሳእነ። ካብዚ 
ቀጺሉ ቻርለስ ሓደ 

ሎሚ ኣብ ERI-TV
00፡00 ሃገራዊ  መዝሙር
00፡08 ዉድድር ቅድድም  መኪናን  

ሞቶር ሳይክልን  ካብ ሰዓት 08 ንግሆ  
ጀሚሩ (ብቐጥታ )  ክመሓላለፍ እዩ።
12፡00  ፓኖራማ
12፡30  ፊልም ረብዓት
13፡00  ዶክተራት  ኣብ ስትድዮ  
         ቀጥታ
14፡00  ሞዛይክ
16፡30  እንዳ ዝማም
17፡05  ሃብቲ  ባሕሪ
17፡25  መስተንክር
18፡00  ዋልታ 
18፡40  ህርመት
20፡00  ዜና  ትግረ  

 20፡13  እትመት
21፡00  ዜና  ትግርኛ 
21፡25  ቡያ
22፡00  ዜና ዓረብ  
22፡15  ኦኣሲስ
22፡30  ዜና  እንግሊዝ
22፡40  ሃገራዊ  መዝሙር

12፡00 ሃገራዊ መዝሙር
12፡05 ድራማ
12፡30 ዜና ትግርኛ
12፡55 ዜና ስፖርት
13፡30 ዕላል ጥበባት
13፡30 ዜና ዓረብ
13፡45 ሄሎ ደባይዋ
16፡00 ዶክመንታሪ 
17፡00 ዜና ትግርኛ
17፡20 ደርፊ
17፡30 ዜና ዓረብ
17፡45 ደረት ቃና
19፡10 ሳይዳ
20፡00 ዜናትግረ  
20፡13 ሰሙናዊ  ስፖርት
21፡00 ዜና ትግርኛ 
21፡25 ዳህሳስ ሕትመት
22፡00 ዜና ዓረብ  
22፡15  ቆላሕታ
22፡30 ዜና እንግሊዝ
24፡40 ሃገራዊ  መዝሙር

ሰኑይ



ሓዳስ   ኤርትራ 30 ሰነ 2024 - ገጽ 4መበል 33 ዓመት ቁ.261

ምምሳል
 ከም’ዚ ከማይ እንተ ሃሊኹም’ሲ፡ 

እዛ “ምምሳል” እትብል ቃል ቊሩብ 
ልውጥ እናበለት ክትደጋገም እንከላ 
ብዙሕ እትገልጾ ነገር ከም ዘለዋ 
ኣስተውዒልኩም ትዀኑ ኢኹም። 
ዳርጋ ኩላተን እዘን ዝመሳሰላ ቓላት 
ድማ ኣሉታ ዝዓቖራ ዀይነን ይጸንሓኒ። 
ናይ’ዛ ቓል ንኣብነት ክዀነናስ - 
“ንኸተምስል እኮ’ያ ከምኡ ትብል 

ዘላ!”
“ክሳብ ኣብ ዝደለኻዮ እትበጽሕ 

እንዶ ተመሳሰል!”
“ከመይ ዝበለት ኣምሰሉ ደኣላ 

እዚኣኸ!”
“ኣይ ኣምሲለ እንድየ ተዛሪበዮ!”
“ምስኪናይ ዘይንሱ ንኽመስል 

ተኸኽ ኢሉ”  
ጥቕልል ኣቢልካስ ምሰል ተመሳሰል 

እዩ ነገሩ። ወዮ ደኣ መእተዊ ዘረባ 
ደልየዮ እምበር፡ ሕጂ ዘዛርበኒ ዘሎስ 
ካልእ እዩ። እንተዀነ፡ ነዘን ቃላት 
ግዜ ደኣ እርከበለን እምበር፡ ንኹላተን 
ክተናኽፈን እየ ነቒለ ዘለኹ። 
ገሊኣትኩም ወስ እንተ በልኩም ድማ 
ዝጽላእ ኣይኰነን። 
ሎሚ ግን፡ በዛ ጉዳይ ዘይንስኻ 

ምምሳል/ምዃን ክጅምር። እስኪ 
ንሰብ እኳ ክንደየናይ ከይትነግሩዎ፡ 
ብውሽጥኹም እስኪ ዘይንስኹም 
ንኽትመስሉ ክንደይ ግዜ ሃሊኽኩም 
ትዀኑ? ሓደ ኣርጊጸ ክነግረኩም 
ዝደሊ ሓቂ እንተ ሃልዩ፡ ብዝዀነ 
ይኹን ተኣምር ዘይንስኻ ክትመስል 
ዝከኣል ኣይኰነን። ዘይብልካ ኢኻ’ኮ 
ንሰብ ‘ኣለኒ’ ኢልካ ከተእምኖ ትደክም 
ዘለኻ! “ኣበይ ኣሎ?” ዝብል ሕቶ እንተ 
መጺኡ ተፋጢጥካ ጠጠው - በቃ።  
ከም’ዚ ንግዜኡ ንሰብ እተታልሎ ወይ 

እተዘንግዖ ኣይኰንኩን ዝብል ዘለኹ። 
ንሰብ ንግዜኡ ሃብታም ወይ ክኢላ 
ብምምሳል ከተታልሎ ትኽእል ኢኻ። 
ኣብ ዘይብልካ ግን፡ ሃብታም ወይ 
ክኢላ ክትከውን ዝከኣል ኣይኰነን። 
ንእግረ መንገድኻ ድማ፡ ንገዛእ-ርእስኻ 
ተታልላ ከም ዘለኻ ምፍላጥ ልቦና እዩ። 
ሎሚስከ ብዛዕባ ድምጸኛታትና ገለ 

ክብል። በሉ ብደቂ-ኣንስትዮና ክጅምር 
እየ። ኩላተን’ኳ እንተ ዘይበልኩስ፡ 
ካብ’ተን ንዓይ ዝገጠማኒ መብዛሕትአን 
ደቂ-ኣንስትዮ ደረፍትና ዝኽተላኦ ቅዲ 
ክጠቅስ። ምናልባት ነዘን ዝብለን ዘለኹ 
ኣብ ሓደ ዘምጽአን ፎርም ከይህሉ 
እውን እጥርጥር እየ። ‘ደራፊት 
ክትከውን ዘንቀደት ጓል-ኣንስተይቲ፡ 
ከም’ዚ ክትመስል ኣለዋ’ ከምዝተባህለ፡ 
ሓደ ዓይነት ነጸብራቕ ዝርእየለን 
ውሑዳት ኣይኰናን። 
ትጥቀም ኣይትጥቀም ሓንቲ ደርፊ 

ምስ ደረፈት፡ ፈለማ ብናይ ቍምጣ 
ስረ ዕቅን ዝተሰፍየት ክዳን ክትለብስ 
ትረአ፣ ኣጽፋራ ክነውሕ ኣለዎ፣ ከምኡ 
እንተዀነ ድማ ሰብ-ሰርሖ ጽጕሪ 
ትምልእ፣ ኣብ ገጻ ሸሞንተ ድዩ ትሽዓተ 
ቀለማት ትልበጥ፣ ሰብ-ሰርሖ ጸጕሪ 
ርእሲ ክትልቅብ ይግባእ፣ ቕርኒብ ዓይኒ 
ብነዊሑ ድዩ ብሓጺሩ ክለግብ ኣለዎ፣ 
ኣብ ቃለ-መሕትት፡ ቋንቋ ኣደኣ ከም 
ዝሓጸራ ቝንጣሮ ቃላት እንግሊዝ ፈይ 
እና’በለት ሓራካት ክትገብር ይግባእ፣ 
ዋላ’ውን “ኣበይ ኣለኻ?” ዘይበሃል 
ስራሕ ይኹን፡ ብዙሕ ብድሆታት ከም 

ምሩቕ ኢኻ ደራሲ
ሕነ ክፈዲ ወዲ ኣዳም
ክዘላዘል ከፍስስ ደም

ብጽልኢ ብቅርሕንቲ ክደላለም
ንምቅንጃሕ ክቀዳደም

ብዋሕዚ ናይ ጥበብካ ቀለም
የዕርፍ ተብሎ ንዝመጸካ ዘለም
ብተንኮል ሰባት ኣካላትካ ኣማሲኑ
ንድሕሪት ክጎሰካ መንቅብ ኣስኒዩ

ኣለኻ’ንዶ ንስኻ ድኣ
ወረቐት ብርዒ ሰማዒ ደሃይካ
ትንኽነኽ ትጸናናዕ ምስኦም
ብዘየቋርጽ ዋሕዚ ቃላትካ

ኣብኡ ትውድኦ
ንብዓት ኣዒንትኻ
ወይልኡ ድኣ’ቲ

መዕረፊ ስኢኑ መዕረፊ ከናዲ
ንመዕረፊ ትመርሕ ስኢኑ መንገዲ

መስጣ ኣባዩ ክፈዲ
ዋልታ ሕላስ ዝወዲ
ኣርቢዱ ኣርቢዱ
ብደም ጨቅዩ

መሊሱ ዝነብዕ ተኾርምዩ
ምሩቅ ኢኻ ደራሲ

ጥበብ ኣለካ ንንብዓትካ ደባሲ
እቲ ለዋህ መላሲ
ንስኻ ንዓኡ

ንሱ ንዓኻ የሳሲ።

ናኦድ ሙሴ - ስታፍ ፋይናንስ ናኦድ ሙሴ - ስታፍ ፋይናንስ 
ሚኒስትሪ ምክልኻልሚኒስትሪ ምክልኻል

ሃይማኖት መሓሪ
ዝሰገረት ተዘንቱ. . .።”
ክውስኸኩምዶ? ናይ መራኸቢ 

ብዙሃን ዕድል እንተ ተረኺቡ “እዛ 
ከም’ዚ ትብል ስርሐይ ተቐባልነት ምስ 
ረኸበት፡ ጽቡቕ ምስ ከደት፡ ሰማዕቲ 
ምስ ኣድነቑዋ . . .” ብምባል፡ ናይ 
ግድን ንነብሳ ምንኣድ ኣይትገድፍን። 
እቲ ብዝያዳ ዘዛርብ ግን፡ ካብ’ተን 
ተቐባልነት ከም ዝረኸባ ዝዝረበለን 
ደርፍታት ገሊኣተን ኣነ ንባዕለይ 

ሰሚዐየን ኣይፈልጥን እየ። ቅድሚ 
እታ ደርፊ ምስመዓይ ብዋናኣ ኣቢሉ 
ወረኣ ይበጽሓኒ ማለት እዩ።  
ኣብ ደቂ-ተባዕትዮ ዝተዓዘብኩዎ 

ድማ ወስ ከብለልኩም። ዋላ ቝሩብ 
ፍልልይ ይሃልዎ እምበር ተመሳሳሊ 
እዩ። እንድዒ እምበር፡ ሓንቲ ደርፊ 
ዘርጊሖም ደረፍቲ ክመስሉ ኣክት 
ዝገብሩ ሰባት፡ ክደርፉ ዘይረኣኹዎም 
ክነሰይ ብትዕዝብቲ ጥራይ በጥቊለ 
መውጻእኩዎም ነይረ። ሓደ፡ ኵርዕርዕ 
ክብል ይጅምር። ተሌፎን ዘይምቕባል 
ንተደላይነቱ ዘዕብዮ ዀይኑ ስለ 
ዝስመዖ፡ ካብ ዝቕበሎ ትም ኢሉ 
ዝሓልፎ ይበዝሕ። ነዛ ነብሱ ልዕሊ 
ሰባት ስለ ዝርእያ ድፍረት ዝዓይነቱ 
ኣካይዳን ኣዘራርባን ኣሎ። 
ብዛዕባ ዝሰርሖ ደርፍታት ከዕልል 

ባህ ይብሎ፡ ኩሉ ደርፍታቱ ብሉጽ 
ኰይኑ ስለ ዝስመዖ፡ ንገዛእ ስርሑ 
ይንእድ። ኣቐዲመ ግን፡ ንኹላቶም 
ከም ዘይኰንኩ ይፈለጠለይ። ኣብ 
እዝኒ ምስቋርን ኣቀማቕማ ጸጕሪ 
ምቕያርን እውን ግኑን እዩ። ዝኣትዎ 
ገዛን መተዓልልትን ይቕይር። ማለት’ሲ 
ክላስ ይፈሊ። ሰብ ርእይቶ ክህቦ 
እንተ ፈቲኑ፡ ንሱ ተገምጢሉ ነቲ 
ወሃቢ ርእይቶ ከም ዘይፈልጥ ወሲዱ 
ንኸረድኦ ይ’ጻዓር። ነቐፌታ’ሞ ዳርጋ 
ከም ብሴፍ ምቅርዳድ እዩ ዝወስዶ። 
ይኣኽለና እምበር - እቲ ዝርዝር እኳ 
ብዙሕ እዩ። 
እዚ ክብል ከለኹ፡ ገሊኦም ወይ 

ገሊኣተን’ኳ፡ ከም ገለ ኢሎም ሓንቲ 
ደርፊ እንተ ፈንዮም፡ ብኡ ንብኡ እዮም 
ቅይርይር ዝብሉ። ዕላሎም ድማ፡ ብዛዕባ 
ስነ-ጥበብን ስነ-ጥበበኛታትን ይኸውን። 
በቃ “ደረፋይ” ተዀይኑለይ ማለት 
እዩ። 
ነዚኣቶም ሓደ ነገር ክብሎም 

ምደለኹ። ምዃንን ምምሳልን በበይኑ 

ምዃኑ። ዝዀኑ እንተ መሲሉዎም 
ድማ፡ ነታ ዝኸዱዋ ሓንቲ ስጕምቲ 
ካልኣይቲ ከይወሰኹላ ኣብ ሕልሚ 
ደው ክብሉ ምዃኖም ክነግሮም።   
ከም ኣብነት ደኣ ነዞም ድምጻውያን 

ክወስድ ደልየ እምበር፡ እዚ ነገር’ዚ 
ኣብ ካልእ ዓውድታት ስራሕ እውን 
ይንጸባረቕ እዩ። ንኣብነት ገለ ሰባት 
ናይ ኦፊስ ሰራሕተኛ ወይ ሓላፊ 
ኣብ ዝዀኑሉ እዋን ዝሓስብዎ ነገር 

እንተ ሃልዩ፡ ካብ’ቶም ትሕቲኦም 
ዝዀኑ ሰባት ምፍንታት እዩ። 
ደረጃኦም ምዃኖም ምስ ዝሓስብዎም 
ሰባት ክረአዩ ድማ ይህንጠዩ። ክሳብ 
ኣዘራርባኦም ዝቕይሩ’ውን ኣለዉ። 
እዚ ድማ “ኦፊሰር” ንኽመስሉ ኢሎም 
ዝወስድዎ ስጉምቲ እዩ። ነዚኣቶም 
“መስሊካ እምበር ኣይኰንካን” 
ምበልኩዎም። “እቶም ትሕቴኻ 
ዘለዉ መሳርሕትኻ እምበር ጓኖት 
ኣይኰኑን። ምስኣቶም ዄንካ ኢኻ 
ስራሓት እትዓምም፡ ምስኣቶም ኢኻ 
ድማ እትዓቢን እትስመይን” ድማ 
ምወሰኽኩዎም። 
እዚ ንእግረመንገደይ ደኣ ሕልፍ 

ኢለዮ እምበር፡ ናይ ሎሚ ዛዕባይስ 
ብዛዕባ’ዞም ከይኰኑ ንኽመስሉ ኢሎም 
ምስሎም ዝቐያይሩ ደረፍቲ እዩ። 
“ከብድን ሕቖን” ድዮም ዝብሉ 
መሰልቲ። እቲ ስርሐይ ትብሎ ድሕሪት፡ 
ንስኻ ድማ ቅድሚት፡ ማለተይ’ሲ ኣብ 
ቅድሚት ምህላውካ ዘይኰነስ፡ ኣብ 
ቅድሚት ከም ዘለኻ ይስመዓካ ንምባል 
እየ። ናብ ክልተ ኣንጻር እናተጓዓዝካ 
ከመይ ኣቢልካ ኢኻ ኣድማዒ ጥበበኛ 
ክትከውን ትሓስብ? 
እዞም እነድንቖም፡ ስርሓቶም ሃረር 

እንብሎ ጥበበኛታት፡ ዝሓለፉዎ ጕዕዞ 
ንኸዕልሉኻ እንተ ትውከሶም ጋእ 
ምበልካ መስለኒ። እቲ ጥበብ ዘስማቕር፡ 
ብስራሕካ ምስ ዓገበ እዩ ናባኻ ዝጥምት 
እምበር፡ ቅድሚ ስራሕካ፡ ከም ኩሉ ተራ 
ሰብ ስለዝዀንካ ናባኻ ግልጽ ዝብለሉ 
ምኽንያት የለን። ስለ’ዚ ስራሕካ ወይ 
ስነ-ጥበባዊ ፍርያትካ ኣድነቕቲ ምስ 
ኣከበልካ፡ ዝዛረቡልካ ሰባት ክበዝሑ 
እዮም። ከይተጸዋዕካ ኣቤት ብምባልካ 
ቀዳማይ ክትወጽእ ዝከኣል ኣይኰነን።
ጥዑም ዜማ፡ ጽቡቕ ግጥሚ፡ ህይወት 

ዘለዎ ክሊፕ ሒዝካ ንኽትቅልቀል 
ጸዓር’ሞ፡ ከይተሓለልካ ምስ እትቕጽል 

ጸብለል ክትብል ተኽእሎ ኣሎ። አረ 
ውሑድ ኣብ ዘይኰነ ክሊፓት ዝግበር 
ዘሎ ጸወታ የስደምመኒ እዩ። 
ኣቱም ሰባት፡ “ካንዶ ጠሊምካኒ፡ 

ምብላዕ ምስታይ ስኢነ፡ ቝዘማ ዀይኑ 
ናብራይ፡ ነብሰይ ረሲዐ. . .” እናበለት፡ 
ንውድድር ሞዴልነት ዝተቐረበት 
ክትመስል ጸባቢቓን ወላህላህ ኢላን 
እትመጽእሲ ኣበይ ደኣ’ሎ እቲ ቃንዛ 
ናይ ጥልመት? ስነ-ጥበብ እኮ ብጥረ 
ቃላት ምንጋር ማለት ኣይኰነን። 

ኣብ’ቲ ስእሊ ክንጸባረቕ ኣይግባእን 
ድዩ? ከም’ዚ ኢልካ ደኣ “ጥዒሙኒ 
ኣሎ” ኢልካ ይድረፍን ይዝለልን 
እምበር ጥልመት!?     
ነብስኻ ምድርባይ፡ ኣጽፋር ምንዋሕን 

ብዝተፈላለየ ሕብሪ ምቕላምን ድዩ? 
ብኹሕለ ምሕሊን ቀጸላታት ሕብሪን 
እናኣንጸባረቕኪ ብዛዕባ ውሽጣዊ 
ቃንዛኺ ከመይ ኢልኪ ክትነግርና 
ትፍትኒ? ነብሲ ምስ ደርበኺ ደኣ ነቲ 
ኣርትፊሻል ጸጕሪ መዓስ ኣርኪብክሉ? 
ነገራት ምስ ኰንኳዮም፡ ድሕሪኡ 

ባዕሉ እቲ ምምሳል ክመጽእ እዩ። 
ሞያኻ ንምስልኻ ክቐርጾ እዩ። 
ንድልየትና ወይ ህንጡይነትና ብጻዕሪ 
ከም እንበጽሖ ተኣማሚንና ደኣ 
ስራሕና ንቐጽል እምበር፡ ‘ጥር ኢልካ 
ኡኪያለ!’
ሎም-ቅነሲ መበል 38 ዓመት መዓልቲ 

መርዓኦም ዘብዓሉ ሰብ ሓዳር፡ ከም 
ኣብነታውያን ተቖጺሮም ተመኵሮኦም 
የካፍሉ ነይሮም። ወያ ኣአንጋዲት፡ 
ኣብ እዋን መርዓኦም ዘጋጠመ ፍሉይ 
ፍጻመ እንተ ሃለወ ተወኪሳቶም። 
ብዓል-ቤት ሽዑ፡ ክልተ ስእሊ ናይ 
ድሮ መርዓኦም ብምውጻእ ኣርኣያ። 
ኣብ’ታ ቐዳመይቲ ስእሊ፡ ኵሩዕ 
ክመስል ብምፍታኑ፡ ጸዋግን ዝተሓትመ 
ገንኢን መሲሉ እዩ ተሳኢሉ። ኣብ’ታ 
ካልኣይቲ ግን፡ ምስ መርዓቱ ተጸጋጊዑ 
ኮፍ ኢሉ፡ ፍሽኽ ኢሉን ተዛንዩን ይረአ። 
ሽዑ እንታይ ኢሉዋ መስለኩም - “እዛ 
ቀዳመይቲ ስእሊ፡ ‘መርዓዊ ኵርዕ 
ክብል ኣለዎ’ ምስ በሉኒ፡ ክሳብ ፍርቂ 
መዓልቲ ዝኸውን ፍሽክ ከይበልኩ እየ 
ውዒለ። ሽዑ ዝተሰኣልኩዋ እያ ድማ። 
ድሕሪ ፋዱስ ምስ ኰነ ግን፡ ሓደ 
ካብ ኣዕሩኽተይ ናባይ ቅርብ ኢሉ 
‘ኣብዚሕካዮ እምበር፡ ፍሽኽ እውን’ኮ 
ይበሃል እዩ፣ በጃኻ ፍሽኽ በል’ ምስ 

በለኒ፡ ነብሰይ ፈታቲሐ ዝተሰኣልኩዋ 
እያ” ክብል ነታ ኣእንጋዲት ኣስሒቑዋ። 
ዘገርም እኮ እዩ። ንሱ መርዓዊ 

እዩ ዘሎ። ከም ዘለኻዮ መርዓዊ 
ከይትኸውን’ሲ፡ መርዓዊ ንኽትመስል 
ኢልካ ባዕልኻ ትእሰር? ኣቱምን 
ኣትንን፡ ንኽትመስሉ ክትብሉ ንገዛእ 
ርእስኹም ናጽነት ትኸልኡዋ ከም 
ዘለኹም’ሲ ይስወጠኩምዶ ይኸውን? 
ኩሉ ነገር ከም ዘለኻዮ - ማለት’ሲ 
ባዕልኻ ኰይንካ ክትቃለሶ ከለኻ እዩ 
ጥዑም።   
ዶክተር ኤደን ኤርትራዊት 

ተመራማሪት እያ። ርኢኹሞ እንተ 
ዀይንኩም ሓደ እዋን ኣብ ሓደ ዋዕላ 
ናይ FAO ምስ መዛኑኣ ዝተላዕለቶ ስእሊ 
ኣብ ጋዜጣ ሓዳስ ኤርትራ ተሓቲሙ 
ነይሩ። ምስ ረኣኽዋ ከመይ ባህ ኢሉኒ 
መስለኩም! ክሳብ ሕጂ’ውን ምስላ ካብ 
ኣእምሮይ ኣይሃሰሰን። ዙርያ ለቢሳ፡ 
ጸጕራ ተቖኒና፡ ንነብሳን ንሕብረተ-ሰባን 
መሲላ እያ ቀሪባ። ዶክተር ምዃና ናብ 
ዝኸዳ የብሉን። ዶክተር ንኽትመስል 
ወይ ድማ ደረጃኣ ንኸተርኢ ኢላ ግን 
ኣይሃለኸትን። 
በሉ’ስከ. . ከም ሎሚ ገይሩ ሰብ 

ምስ እስክሪን ኣይተፋጠጠን። ፊልም፡ 
ክሊፕ፡ መዋዓዊታት. . . ይከታተል 
ኣሎ። ዝዀነ ስራሕ ድማ፡ ኣብ ናይ 
ካልኢታት ግዜ ነቲ ዝደልዮ ናብ ምሉእ 
ዓለም ይዝርጋሓሉ ኣሎ። እቲ ንፍረ 
ዝኸውን ስራሕ ዝዓየየ ሰብ፡ ባዕሉ 
ምዝራብ ኣየድልዮን እዩ። ከም’ቲ 
ባዕሉ ዝብሎ ናይ ብሓቂ ተቐባልነት 
እንተ ረኺቡ፡ ኣሽሓት ወይ ሚልዮናት 
ክዛረቡሉ እንድዮም። ሽዑ ኣድነቕቲ 
ናብ ምስሉ ዘይኰነስ ናብ ዕዮኡ 
ኣቢሎም ከቋምቱ እዮም። ስራሑ ካብ 
ምድሪ ሓፍ ከይበለ ሰማይ ዝበጽሕ 
ስለ-ጥበበኛ ውዒሉ ሓዲሩ ምውዳቑ 
ስለ ዘይተርፎስ፡ ካብ ምውዳቕሲ ኣብ 
ባይታ ምጽናሕ ይሓይሽ።

ምልክታምልክታምልክታምልክታ

VACANCY ANNOUNCEMENT

Bisha Mining Share Company is inviting interested applicants for the 
following position for Bisha site project.
 
Position: Auto Electrian 
Department: Mining
Section: Asheli Underground  
Number required: One (01) 
  

Primary Purpose

•	 To attend to all electrical related issues on underground mining equipment.

•	 Diagnose and replace faulty electrical and electronic systems, units and 
components of machinery and equipment.

•	 Inspect electrical systems, equipment, and components to identify hazards, 
defects and the need for adjustment or repair, and to ensure compliance with 
codes.

Main Functions

•	 Equipment availability

•	 Reports

•	 Injury prevention to self/others and safeguard company property

•	 Preventive Maintenance

•	 Health, Safety and Environment

•	 Additional Duties:-

	 To perform other related work as assigned by supervisor. 

	 To be available 24/7.

•	 Unique requirements/Other information:-

	 The candidate must be Physically and Medically fit.

	 Effective team member

	 Adhering to all other assingnemnts that are given that are lawful and 
fair 

Qualifications:
•	 Auto Electrical trade certificate or equivalent 
•	 Grade 12 Certificate

•	 Craft certificate in Auto / Power Electrical or 
equivalent

Knowledge and Experience:
•	 Minimum of 5 years of experience in mining 

maintenance field, including 3 years of experience 
on underground equipment such as drill rigs, 
loaders, dump trucks, and other supporting 
machinery.

•	 Ability to distinguish colors used in colour-coding 
harness and electronic components.

•	 Ability to identify electrical problems and apply 
diagnostic methods to achieve satisfactory results.

•	 Proven ability to read and interpret standard 
electrical blueprints, schematics, technical 
drawings, parts books, and service manuals 
(including specifications).

•	 Ability to identify, organize and use resources 
effectively to complete tasks with due regard to 
cost, quality, safety, and environmental impact. 
Possess a valid Driver’s License with good defensive 
driving skills

Technical Skills:
•	 Ability to assess risk and diagnostically gather 

information.
•	 Attention to detail and planning skills. Results 

orientated. Good written & oral Communication 
skill in English

Behavioral Skills:
•	 Accept responsibility for work of self and 

others.
•	 Work reliably and effectively without close 

supervision, to the appropriate codes of practice
•	 Extensive knowledge of site safety, health 

and environmental regulations pertaining to 
electrical maintenance in a mining environment

General Information and other requirements:
	 Salary:                               As per Company salary 

scale.
	 Type of Contract:             Indefinite
	 Place of work:   Bisha

Additional requirements for Nationals: 
	 Having fulfilled his/her National Service obligation 

and provide evidence of release paper from the 
Ministry of Defense. 
	 Present clearance paper from current/last 

employer.
	 Testimonial documents to be attached (CV, work 

experience credentials, a copy of your National 
Identity Card etc.).
	 Only shortlisted applicants will be considered as 

potential candidates for an interview.
	 Application documents will not be returned to 

sender.
	 All applications should be sent through the post 

office.
	 Deadline for application: 10 days from the day of 

publication in the Newspaper.

	 Address:  Please mail your applications to.
                     Bisha Mining Share Company, 
                     P. O. Box 4276 
                     Asmara, Eritrea

	 Note to Eritrean applicants:  
                  Please send a copy of your application to

                   1.Aliens Employment permits Affairs,
                  P. O. Box 7940 
                 Asmara, Eritrea.

                    2.Mineral Resources Management 
            P. O. Box 272

                        Asmara, Eritrea

VACANCY 
ANNOUNCEMENT

2.Mineral Resources 
Management 
 P. O. Box 272
 Asmara, Eritrea

Bisha Mining Share Company is inviting interested applicants for the following 
position for Bisha site project.
 
Position: Safety Officer
Department: Safety and Occupational Health
Section: Safety and Occupational Health
Number required:  Two (02)
Primary Purpose

•	 Control “Safety & Health” in order to ensure employees, equipment and 
facility risks are minimized.

Task Description Expanded To Core Performance Areas:-
Planning 
•	 Ensure policies and procedures are in place.
•	 Ensure mine is compliant with legislative and regulatory requirements.
•	 Assist with the “Safety & Health” Management System.

Implementing Safety & Health
•	 Respond to and investigate accidents and emergencies.
•	 Liaise with on-site contractors to ensure compliance with safety regulations.
•	 Coach and advice employees regarding Safety & Health.
•	 Identify unsafe acts, conditions, hazards and investigate root causes as well as 

identifying corrective action. Inspect the workplace for potential hazards.
•	 Enforce on-site safety, health, and emergency compliance to programs to 

minimise/prevent incidents and investigate incidents/accidents.
•	 Conduct planned inspections/audits and Co-ordinate monthly Safety & Health 

meetings.
Reporting
•	 Complete daily, weekly, and monthly reports and report any incidents/accidents 

and risk assessments.
Unique Requirement

•	 Candidate must be Medically and Physical fit.

Qualifications:
•	 Certificate: Occupational Health & Safety, emergency response
•	 Grade 12

Knowledge and Experience:
•	 2-3 years previous experience in Health & Safety & Emergency Response

Technical Skills Behavioural Skills
• Computer Literacy (MS Office – 
Intermediate, Excel)

• Supervisory and Analytical skills

• Attention to detail

• Problem solving skills and reniued  drivers’ 
licence

• Plan, organize & execution skills

• Communication 
(English and local 
language)

• Assertiveness and High 
level of accuracy

• Flexible and 
Organising skills

• Integrity, Discretion & 
Self-Discipline

• Ability to work towards 
strict deadlines

Position: IT Support Officer
Department: FITS 
Section: IT
Number required: One (01) 
Primary Purpose

•	 The primary purpose of an IT Support Officer is to provide technical assistance 
and support to users and organizations in maintaining and troubleshooting the 
IT systems, software, hardware, and network infrastructure. Also, must ensure 
that technology resources are functioning effectively to meet business needs 
and user requirements.

Essential Function
•	 User Support: Assist users with technical issues, troubleshooting problems, 

and providing solutions to ensure seamless usage of IT resources.
•	 Hardware and Software Maintenance: Perform routine maintenance tasks, 

updates, installations, and configurations for computer systems, devices, and 
software applications.

•	 Network Troubleshooting: Identify and resolve network-related issues, 
connectivity problems, and access concerns to maintain a stable network 
environment.

•	 Security Management: Implement security measures, antivirus updates, and 
access controls to protect systems and data from potential threats.

•	 Documentation: Maintain accurate records of technical issues, solutions, and 
configurations for future reference and analysis.

•	 Remote Support: Provide remote assistance to users facing IT challenges, 
offering solutions through phone, email, or remote desktop tools.

•	 System Upgrades: Assist in upgrading hardware, software, and network 
components to enhance system performance and capabilities.

Unique requirement / Other information
•	 Technical Proficiency: Strong knowledge of hardware, software, operating 

systems, and networking protocols.

•	 Problem-Solving Skills: Ability to diagnose issues, analyze root causes, and 
devise effective solutions on time.

•	 Communication Skills: Excellent communication skills to interact with users, 
explain technical concepts, and provide clear instructions.

•	 Customer Service: A customer-oriented approach to ensure user satisfaction 
and effective problem resolution.

•	 Adaptability: Willingness to learn and adapt to new technologies and evolving 
IT trends.

•	 Time Management: Efficiently prioritize tasks and manage time to address 
multiple support requests.

•	 Data Security Awareness: Understanding of data privacy and security 
protocols to safeguard sensitive information.

•	 Candidate must be medically and physically fit.
Qualifications:

Diploma or Degree in Computer related fields.
IT related certifications with 2 years of experience, or 4 years of experience in 
related field (IT Customer service’s).

Knowledge and Experience:
Strong Knowledge of Windows Desktop Operating Systems (Windows XP & 
Windows 7,8,10 pro)
Strong Knowledge of Microsoft Office 365 and knowledge of Computer 
Networks, TCP/IP.
Knowledge with Active Directory Domain Services (ADDS), DHCP, DNS and 
Group policy.
Knowledge of Computer Security and centralized antivirus system and basic 
knowledge of Microsoft Exchange messaging system.
Interpersonal skills, with a focus on listening and questioning skills and 
exceptional written and oral communication skills.
Ability to conduct research into a wide range of computing issues as required.
Ability to absorb and retain information quickly and proven analytical and 
problem-solving abilities.
Serve as the first point of contact for customers seeking technical assistance over 
the phone or email.
Perform remote troubleshooting through diagnostic techniques and pertinent 
questions.
Determine the best solution based on the issue and details provided by customers.
Provide accurate information on IT products or services and follow-up and 
update customer status and information.

Technical Skills Behavioural Skills
Microsoft Windows OS and Office; active directory Excellent Verbal 

and Written 
communications 
skills

Email Systems e.g., Microsoft Exchange Ability to work 
under pressure and 
prioritise work 
effectively

Wired and Wireless Networking Strong people 
management skills.

Ability to write short reports and recommendations 
based on sound technical understanding and logic.

Strong command of 
English language.

Enterprise Print Management
Desktop, laptop, and printer hardware maintenance

General Information and other requirements:
	 Salary:                               As per Company salary scale.
	 Type of Contract:             Indefinite
	 Place of work:   Bisha

Additional requirements for Nationals: 
	 Having fulfilled his/her National Service obligation and provide evidence of 

release paper from the Ministry of Defense. 
	 Present clearance paper from current/last employer.

	 Testimonial documents to be attached (CV, work experience credentials, a copy 
of your National Identity Card etc.).

	 Only shortlisted applicants will be considered as potential candidates for an 
interview.

	 Application documents will not be returned to sender.
	 All applications should be sent through the post office.
	 Deadline for application: 10 days from the day of publication in the 

Newspaper.

	 Address:  Please mail your applications to.
                     Bisha Mining Share Company, 
                     P. O. Box 4276 
                     Asmara, Eritrea

	 Note to Eritrean applicants:  
                  Please send a copy of your application to

                   1.Aliens Employment permits Affairs,
                  P. O. Box 7940 
                 Asmara, Eritrea.

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
ኦሎምፒካዊት ኣትለት ናዝሬት፡ ኣብ ጽቡቕ ቈመና. . .ኦሎምፒካዊት ኣትለት ናዝሬት፡ ኣብ ጽቡቕ ቈመና. . .

ኣብ ኦሎምፒክ ፓሪስ 2024 
ንምውድዳር ዝተሓርዩ ኣትለታትና 
ኣብ ጽዑቕ ልምምድ’ዮም ዝርከቡ። 
በብዝተመደብሎም ዓለምቲ ተሰንዮም 
ልምምዳቶም ኣብ ምክያድን ካልእ ምስኡ 
ዝተኣሳሰር ምድላዋት ኣብ ምግባርን 
ኣለዉ። ካብቶም ኣብቲ ዓቢ ውድድር 

ንኽሳተፉ ትጽቢት ዝግበረሎም  ኣትለታት 
ሓንቲ ድማ ናዝሬት ወልዱ እያ። ኣብ 
ዝሓለፉ ውድድራት ብፍላይ ድማ 
ማራቶን ኣስመራ 2024 ኣብ ዝተኣንገደሉ 
ዕለት፡ ኣብ 10 ሽሕ ኪሎ ሜተር ሻምፕዮን 
ንምዃን ዝሃረመቶ ግዜ ምስእንርኢ 
ምስቶም ተጠመትቲ ኣትሌታት ዓለምና 
ንኽትስራዕ ዘኽእላ እዩ።

 ናዝሬት፡ ኣብ ጎድኒ ኦሎምፒካዊት 
ዶልሺ ኮይና ኣብ ኦሎምፒክ ፓሪስ 2024 
እንተተሳቲፋ፡ ንስማን ስም ሃገራን ዘሕብን 
ውጽኢት ከተመዝግብ ትጽቢት ኩሉ ዜጋ 
እዩ። ትጽቢታን ትጽቢት ደገፍታን ሰሚሩ 
ድማ ኣብቲ ውድድር ተሳቲፋ ዓወት 
ንኽትጭብጥ እናተመነና ምስ ሓጺር 
ድሕረ ባይታኣ ነላልየኩም። ንምቕሉልነት 
ናዝሬትን ኣሰልጣኒኣን በዓል ቤታን 
ሊቪንግስቶን ኣብርሃም ድማ ነመስግን።
ኦሎምፒካዊት ናዝሬት ወልዱ፡ ሓንቲ 

ካብ ዕዉታት መንእሰያት እያ። ካብ 
ግዜ ንእስነታ ማለት ተማሃሪት ማእከላይ 
ደረጃ ከላ ኣትሒዛ ኣብ ዞባ ጋሽ ባርካ 
ኣብ ኣብያተ ትምህርቲ ክትጎዪ ጀሚራ። 

ንቤት ትምህርታ ጥራይ ዘይኮነት ንዞባኣ 
ከይተረፈ ከተስሚ ግዜ ኣይወሰደላን። 
ብዙሓት ጎየይቲ ዘፍረየን ዘፍርይ ዘሎን 
ክለብ ሰቲት’ውን ንናዝሬት ጠመተ 
ገይሩላ። ናዝሬት ብወገና ምስ ክለብ 
ምጥርናፋ ፍናን ስለዝኾና፡ ብኡ ንብኡ 
ስም ክለባ ጥራይ ዘይኮነ፡ ስም ሃገራ 

ብተደጋጋሚ ኣጸወዐት።
ናዝሬት፡ ተቐዳዲማ 

ዝተዓወተትሉ ብዙሕ ስለ 
ዝኾነ ንመዘኻኸሪ ጥራይ 
ንዓበይቲ ዓወታታ ክንጠቅስ። 
ኣብ 2017፡ ኣብ ቻይና’ያ 

ቀዳማይ እግራ ኣህጉራዊ 
ውድድር ማራቶን ማለት 
ናይ 42 ኪ/ሜትር ርሕቐት 
ዘለዎ ብድፍረት ዝገጠመቶ። 
2 ሰዓታትን 34 ደቓይቕን 
ከተመዝግብ እንከላ ጽቡቕ 
መፈለሚ ነይሩ። 
ክብረ - ወሰን (ሪከርድ) 

ናይ ሃገርና ብኦሎምፒካዊት 
ኣትለት ነብያት ሃብተማርያም 
2 ሰዓታትን 32 ደቓይቕን’ዩ 
ተወኒኑ ነይሩ። ውልዶ 
ኣትሌት ኮኾብ 2 ሰዓታትን 
31 ደቓይቕን ኣምዝጊባ  
ንሃገራዊ ክብረ - ወሰን 
ጎየይቲ ደቂ ኣንስትዮ ካብ 

ነብያት ተረኪባቶ ነይራ። ናዝሬት፡ ድማ 
ነቲ ሃገራዊ ክብረ - ወሰን ኣብ ትሕቲ 
ቍጽጽራ ክትገብሮ ኣበርቲዓ ልምምድ 
ኣብ ምስራሕ ተጸሚዳ ነይራ።
ኣብ 2018፡ ነቲ ኣብ ሊባኖስ ከተማ 

በይሩት ኣብ ዝተኣንገደ ብዓለማዊ 
ኣትለቲክስ ናይ ብሩር መዳልያ ደረጃ 
ዘለዎ ውድድር ማራቶን ከኣ፡ ብ 2 

ሰዓታት 29 ደቓይቕን 43 ካልኢትን 
ወዲኣቶ። እዚ ነጥቢ ነቲ ቀዳማይ ሕልማ 
ዘስመረ ውጽኢት’ዩ ነይሩ። ሃገራዊ ክብረ 
- ወሰን ካብ ኮኾብ ተረኪባቶ።
ናይ ወርቂ ደረጃ ዘለዎ ውድድር 

ማራቶን ኣውስትራልያ እዩ። ኣብ’ዚ 
ውድድር ሳልሰይቲ ደረጃ ሒዛ ክትወጽእ 
ከላ፡ ግዜኣ ብ 2 ሰዓታት 28 ደቓይቕን 
57 ካልኢትን ብምምዝጋብ ዳግማት 
ኣማሓይሻቶ። እቲ ዝተማሓየሸ ግዜ ናብቲ 
ኣብ ጃፓን ከተማ ቶክዮ ዝተኻየደ 
ኦሎምፒክ 2020 ዝፍለጥ ብሰንኪ 
ኮቪድ 19 ግን ናብ 2021 ዝተሰጋገረ 
ንኽትወዳደር ዘብቅዓ’ዩ ነይሩ። 
ኣብ’ዘን ሰለስተ ውድድራት ዘርኣየቶ 

ምዕባለ ኣዝዩ ከም ዝድነቕ ዝገብሮ፡ ካብ 
ዝነበራ ግዜ ሓሙሽተ ደቓይቕ ምምሕያሻ 
ከም ዝኾነ ሓምሻይ ደረጃ (ለቨል) ዝለዓለ 
ናይ ምስልጣን ደረጃ ዘለዎ ኣሰልጣኒኣ 
ሊቪንግስቶን ሓቢሩ። 
ኣብ 2019፡ ኣብ ቐጠር ከተማ ዶውሓ 

ተወዳዲራ። እንተኾነ ብዝነበረ ጸቕጢ 
እተን ቀዳሞት ዝነበራ ከይተረፋ ሕማቕ 
ግዜ ብምምዝጋበን ነታ ውድድር ከም 
ጸሊም ነጥቢ ገሊጸን ናብ ምድላው 
ኦሎምፒክ ቶክዮ ከም ዝሰገራ ናዝሬትን 
ኣሰልጣኒኣን ሓቢሮም። ናዝሬት፡ ሸሞንተ 
ኣዋርሕ ልምምድ ኣካይዳ’ያ ናብ ጃፓን 
ዝኸደት። ውድድር ኦሎምፒክ በዳሂ 
ከም ዝኾነ ርዱእ እዩ። ናዝሬት፡ መበል 
43 ደረጃ ወጺኣ። ነዚ ደረጃ ንኽትወጽእ 
ጠንቂ ዝኾና ናይ እግሪ መጕዳእቲ ከም 
ዝኾነ ይዝከር። 
ኣብ ውድድር ጉያ እግሪ ብፍላይ 

ድማ ማራቶን ዕረፍቲ ኣዝዩ ኣገዳሲ ከም 
ዝኾነ ኩሎም ኪኢላታት እቲ ዓውዲ 
ዝሰማምዕሉ ጉዳይ እዩ። ኣብ እግሪ ናዝሬት 
ዘጋጠመ ጸገም ድማ ብዘይካ ሕክምናዊ 
ክንክን ዕረፍቲ የድልዮ ነይሩ። ናዝሬት፡ 
ሕክምናኣ እናኣካየደት ከተዕርፍ ብክለባ 
ሰቲት መምርሒ ተዋሂብዋ። ስፖርት 
ስነ - ምግባር ምትግባር ስለ ዝኾነ፡ ኩሉ 
ብኣሰልጣኒኣን ሓኪማን ዝተዋህባ ሓበሬታ 
ተግቢራ፡ ቆመናኣ፡ ስነ - ኣእምሮኣዊ 
ምድላዋታ ኣጻፊፋ ናብ’ቲ ዝሓየለ 
ቅልጡፍ ማራቶን ቫለንሻ ስፐይን ከይዳ። 
ኣብኡ’ውን እንተኾነ 23 ኪሎሜተር ምስ 
ጎየየት እግራ ደጊሳታ። ውድድራ ድማ 
እናነብዐት ከተቋርጾ ተገዲዳ።
ከም ዝዝከር፡ ኣብ 2022፡ ሻምፕዮን 

ምብራቕ ኣፍሪቃ ፍርቂ ማራቶን 
ብምኽንያት ጽምብል ፈንቅል ኣብ 
ምጽዋዕ’ዩ ተኻይዱ። እዚ ውድድር ብ 
1 ሰዓትን 16 ደቓይቕን ክብረ - ወሰን 
ተመዝጊብዎ ዝነበረ፡ ናዝሬት ብ 1 
ሰዓትን 14 ደቓይቕን ኣማሓይሻ ክብረ 
- ወሰን ናይ ሃገርናን ምብራቕ ኣፍሪቃን 
ተቖጻጺራቶ። 
ብቕዓት ናዝሬት ከም ነቢት ምስ 

ግዜ እናተርነዐ መጺኡ። ብደረጃ ሃገር 
ናይ ማራቶን፡ ፍርቂ ማራቶን ናይ 10 
ኪሎሜተር ክብረ - ወሰን ካብ ግዜ ናብ 
ግዜ እናኣማሓየሸት ብሒታቶ። ድሕሪ’ዚ 
ክብረ - ወሰን ኣብ ኣህጉራዊ ውድድራት 
ክትሰብር ናይ ወትሩ ሕልሚ ናታ፡ 
ኣሰልጣኒኣ፡ ክለባን ደገፍታን ነይሩ።
ናይ ወርቂ ደረጃ ዘለዎ ማራቶን 

ዳጉ ደቡብ ኮርያ እዩ። እዚ ውድድር 
ድሕሪ “ፕላቲነም” ተባሂሉ ዝፍለጥ 
ቀዳማይ ደረጃ ዝስራዕ እዩ። ብጎየይቲ 
ዓለምና ድማ ተጠማቲ ውድድር እዩ። 
ናዝሬት፡ ኣብ’ዚ ውድድር ንኽትሳተፍ 
ምስ ሓተተት፡ ኣቐዲማ ብዘዋህለለቶ ግዜ 
ብቕዕቲ ስለ ዝነበረት ተፈቒዱላ። ሓያል 
ምድላዋት ኣብ ምግባር ድማ ተጸሚዳ። 
ካብ ደቂ ኣንስትዮ ሃገርና ንሳ ጥራይ፡ ካብ 
ደቂ ተባዕትዮ ድማ 10ይ ደረጃ ዝወጽአ 
ንጉሰ ኣምለሶም ተበጊሶም። ኣሰልጣኒኣ  
ሊቪንግስቶን ኩነታታ ኣንቢቡ ሸቶኡ 
ዝሃረመ ግምት ሂቡ’ዩ ኣፋኒዩዋ። ካብ’ታ 
ንሱ ዝገመታ ድማ ሓንቲ ካልኢት ጥራይ 
ፍልልይ ብምምጽኣ ውህደት ኣሰልጣኒን 

ናዝሬትን ዝደመቐሉ ኣጋጣሚ ነይሩ።
ኣብ’ዚ ተጠቃሲ ውድድር ተጠመትቲ 

ተቐዳደምቲ ኬንያን ኢትዮጵያን ብፍላይ 
2 ሰዓታትን 23 ደቓይቕን ግዜ ዝነበረን 
ነይረን።  ንኦሎምፒካዊት ኣትለት 
ናዝሬት ወልዱ ብኣርባዕተ ደቓይቕ 
ዝቕድምኣ ዝነበራ እየን። ነንሓድሕደን 
እምበር ንናዝሬት ብዙሕ ግምት 
ከይሃባኣ ውድድር ጀሚረን። ብኹነታት 
ናዝሬት ዝሰግአት ኬንያዊት ክሳብ 40 
ኪሎሜተር ተቓሊሳታ። ናይ’ታ ኬንያዊት 
ኣቃላጣፊት ውድድር ኣቋሪጻቶ። ናዝሬት፡ 
ሓያል መጥቃዕቲ ገይራ ነታ መቐናቕንታ 

ፈልያታ ተዓዝረት። ንኽልተ ኪሎሜትር 
ብሽዱሽተ ደቒቕን ፈረቓን ወዲኣቶ። 
ንመወዳድርታ ፈልያ ድማ ቀዳመይቲ 
ወጺኣ። ናዝሬት፡ ኣብ’ቲ ውድድር 
ዘርኣየቶ ብርቂ ብቕዓት ሰለስተ ክብረ 
ወሰናት ሰይራ። ናይ ውልቃ፡ ነቲ ባዕላ 
ብሒታቶ ዝነበረት ሃገራዊ ክብረ - ወሰን፡ 
ብዓቢኡ ድማ ነቲ ናይ ወርቂ ደረጃ ዝነበሮ 
ማራቶን ዳጉ ደቡብ ኮርያ ብ2 ሰዓታትን 
21 ደቓይቕን 56 ካልኢትን ክብረ - ወሰን 
ሰይራቶ። 
እዚ ተኣምራታዊ ዓወት ንብዙሓት 

ማዕከናት ዜና ዘነቓነቐ ነይሩ። ቢቢሲ 

“ሰለስተ ክብረ ወሰን ዝሰበረት ኤርትራዊት 
ኣትለት” ኣብ ትሕቲ ዝብል ኣርእስቲ ብዛዕባ 
ናዝሬት ኣብ ማሕበራዊ መራኸቢታቱ 
ዘርጊሑ ነይሩ። ካልኦት’ውን ብተመሳሳሊ 
ነቲ ዓወት ኣንጸባሪቐናኦ። ናዝሬት፡ ኣብ 

ዓለማዊ ክብረ - ወሰን ማለት 2 ሰዓታትን 
16 ደቓይቕን ተመዝጊቡ ዘሎ ሓንቲ 
ካብ’ተን ንኽሰብራኦ ብቕዓት ዘለወን ደቂ 
ኣንስትዮ ከም ዝኾነት ድማ ኣሰልጣኒኣ 
ብርእሰ - ምትእምማን ገሊጹ።
ኣብ 2024፡ ብዘይካ’ቲ ኣብ ኣስመራ 

ማራቶን ዘመዝገበቶ ዓወት ኣቐዲማ ኣብ 
መጋቢት ኣብ ቻይና ያንግ ዙ ንናይ ፍርቂ 
ማራቶን ብ69 ደቐያቕን 45 ካልኢትን 
ድሕሪ ምዝዛማ ካልአይቲ ደረጃ ሒዛ 
ውድድራ ፈጺማ።
ኣብ ስዊዘርላንድ፡ ቬና ሲቲ ማራቶን ድማ 

ንድምቀታ ዝዂልዕ ዓወት ኣመዝጊባ። 

ነቲ ናይ 42 ኪሎ ሜተር፡ ኣብ 2 ሰዓታትን 
24 ደቓይቕን 13 ካልኢትን ብምዝዛም 
ቀዳመይቲ ደረጃ ኮይና ተዓዊታ።
ኣበርቲዑ ዝሰርሐ ዝሓልሞ ብጋህዲ 

ከም ዝርእዮ ዘጠራጥር ኣይኮነን። እዚ 
ብግብሪ ኣብ ናዝሬትን ካልኦትን ዝተራእየ 
ውጽኢት ብሓፈሻ መንእሰያት ብፍላይ 
ድማ ደቂ ኣንስትዮ ይስዕብኦ ከም ዘለዋ 
ኣሰልጣኒ ሊቪንግስቶን ሓቢሩ።
ኮሚተ ሃገራዊ ኦሎምፒክ ኤርትራ፡ 

ኣብ’ዞም ዘዳልዎም ዘለዉ ኣትለታት 
ናይ ዝተፈላለዩ ዓውድታት ምሉእ 
ተስፋ ኣሕዲሩ ኣሎ። ገዲም ኣትለት 
ኦሎምፒካዊት ናዝሬት ወልዱ ድማ 

ንኹሉ ዕንቅፋታት ሰጊራ ኣብቲ ናይ 
ፓሪስ ኦሎምፒክ ንኽትሳተፍ ዕድል 
እንተረኺባ፡ ክትዕወት ትጽቢት ኩላትና 
እዩ’ሞ ጻዕራ ክሰርምረላ ንምነ። 

ኣሜን ተስፋይኣሜን ተስፋይ



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና 176-3 ቁ.8፡ ከባቢ ሚ/ሪ ትምህርቲ

ከባቢ ዩኒቨርስቲ ጥቓ ባርሊድያ
ጎደና ኣፍዓበት ቁ. 105፡ ከባቢ 2ይ መደበር ፖሊስ (ካርሼሊ)

ስብሒ ደርሆ ኣብ ምስራሕ መዐቀቢ ተተካኢ ጸዓት ይውዕልኣብ’ዚ ሕጂ እዋን፡ ተተካኢ ጽሩይ ጸዓት፡ 
ቀንዲ ምንጪ ጸዓት እናኾነ እዩ ዝኸይድ 
ዘሎ። እዚ ካብ መንበሪ-ቤት ክሳብ ዓበይቲ 
ፋብሪካታት ከንቀሳቕስ ክኢሉ ዘሎ ጽሩይ 
ጸዓት፡ ንጠለብ ናይ’ቲ ንነዊሕ እዋን ጸዓት 
ክዕቅብ ዝኽእል መሳርሒ ኣልዒልዎ 
ይርከብ። እንተኾነ፡ ገለ ካብ’ዞም ንመአከቢ 
ጽሩይ ጸዓት ንምስራሕ ዘድልዩ ባእታታት፡ 
ብመንጽር ዋጋ ክቡራትን ኣብ ኣከባቢ’ውን 
ዕንወት ዘውርዱን ብምዃኖም፡ መአከቢ 
ጸዓት ብብዝሒ ካብ ምፍራይ ዓንቂጾምዎ 
ከምዘለዉ’ዩ ዝንገር። ኣብ’ዚ ዓውዲ 
ዝግደሱ ኣመሪካውያን ተመራመርቲ ከኣ፡ 
ንሓደ ካብ’ዞም ብቐሊሉ ክርከቡ ዘይክእሉ 
ቀንዲ ባእታታት መዐቀቢ ጽሩይ ጸዓት፡ 
ካብ ስብሒ ደርሆ ክብርብርዎ ክኢሎም 
ከምዘለዉ ሓቢሮም ኣለዉ።  
እዚ ካብ ስብሒ ደርሆ ክብርበር 

ተኻኢሉ ዘሎ ኣብ ምስራሕ መአከቢ 
ጸዓት ዝነጥፍ ኣገዳሲ ባእታ፡ ንኡስ ዓቐን 
ዘለዎ ካርቦን ኮይኑ፡ ቅድሚ ሕጂ ብቐሊሉ 
ክርከቡ ካብ ዘይክእሉ ጥረ-ነገራት እዩ 
ክምስራሕ ጸኒሑ። ኣካየድቲ ናይ’ዚ 
መጽናዕቲ፡ እዚ ብዙሕ ኣብ ጥቕሚ 
ክውዕል ካብ ዘይጸንሐ ስብሒ ደርሆ 
ክምስራሕ ክኢሉ ዘሎ ባእታ መስርሒ 
መአከቢ ጸዓት፡ ብዝቐለለ መስርሕ ኣብ 
ጥቕሚ ከምዝውዕል ገሊጾም። ንሳቶም፡ 
ነቲ ስብሒ ደርሆ ብምምካኽ፡ ነዚ ኣብ 
ምስራሕ መአከቢ ጸዓት ዘገልግል ንኡስ 
ካርቦን ከምዝምስርሕዎ እዮም ዘነጽሩ። 
ኣድማዕነት ናይ’ቲ ካብ ስብሒ ደርሆ 
ብዝተበርበረ ካርቦን ዝተሰርሐ መአከቢ 
ጸዓት ንምፍታን ኣብ ኣገልግሎት ኣብ 

ዘውዓልሉ ግዜ ከኣ፡ እቲ መዕቈሪ፡ ልዑል 
ዓቐን ጸዓት ክእክብን ንነዊሕ ግዜ 
ከገልግልን ብቕዓት ከምዘለዎ እዮም 
ክርድኡ ክኢሎም ዘለዉ። 
ኣብ’ዚ ግዜ’ዚ፡ ብዝሒ ዘለዎ ጽሩይ 

ጸዓት ብዝተፈላለየ መገዲ እናፈረየ 
እዩ ዝርከብ። ብሰንኪ ንነዊሕ እዋን 
ጸዓት ክኽዝን ዝኽእል ብቑዕ መአከቢ 
ዘይምህላዉ ግን፡ እቲ ዝፈረየ እኹል 
ተረፍ ጸዓት ኣብ ጥቕሚ ከይወዓለ በኒኑ 
ክተርፍ ከሎ፡ ዘይከምቲ ዝካየድ ዘሎ 
ጻዕርታት ከኣ፡ ዓለም ኣብ ነዳዲ ቅራይ 
ዘለዋ ተመርኳስነት ብኸፊሉ ንኸይጎድል 
ዓንቂጽዎ ይርከብ። 
ምስ ጸዓት ዝተሓሓዙ መሳርሒታት፡ ኣብ 

ኣከባቢ ዕንወት ከውርዱ ብዘይክእሉ ጥረ-

ነገራት ምትካእ፡ ‘ካብ ብከላ ናጻ መጻኢ’ 
ንምርግጋጽ ኣብ ዝካየድ ቃልሲ ኣገዲሲ 

ረቛሒ ምዃኑ እቶም ተመራመርቲ ኣብ 
መወዳእታ ኣረዲኦም።

‘ዘይበርሱ ከሚካላት’፡ ቆርበት በሲዖም ከምዝኣትዉ ተረጋጊጹ
ተመራመርቲ ዩኒቨርሲቲ በርሚንግሃም 

- ብሪጣንያ፡ ንዝተፈላለዩ መዓላታት 
ዝውዕሉ ብ’PFAS’ ዝፍለጡ ዘይበርሱ 
ከሚካላት፡ ንቆርበት ሰብ በሲዖም 

ከምዝኣትዉ ሓቢሮም። 
እዚ መጽናዕቲ ኣብ 17 ብተደጋጋሚ ኣብ 

ኣገልግሎት ዝውዕሉ ዘይበርሱ ከሚካላት 
ዝተኻየደ ኮይኑ፡ ዝበዝሑ ካብ’ዞም 

ሓደገኛታት ከሚካላት፡ ብውሑድ ዓቐን 
ብቆርበት ሰብ ከምዝምጸዩ እዩ ክፍለጥ 
ተኻኢሉ ዘሎ። ዘይበርሱ ከሚካላት 
ብባህርያዊ መገዲ ተሰባቢሮም ክሓቁ 
ዘይክእሉ ኮይኖም፡ ብቆርበት ገይሮም 
ናብ ሰራውር ደም ከምዘኣትዉ ተረጋጊጹ 
ኣሎ። እዞም ኣብ ዝተፈላለዩ መዓላታት 
ዝውዕሉ፡ ረስሓትን ማይን ናይ ምንጻግ 
ባህሪ ዘለዎም ከሚካላት፡ ኣብ ዲቪዛ 

ዙረት ውሽጢ ክፋል መሬት ምዝሕታል ከምዘርኣየ 
ክኢላታት ገሊጾም

ኣብ ዩኒቨርሲቲ ደቡባዊ ካሊፎርኒያ 
ዝርከቡ ክኢላታት ስነ-ምድሪ፡ ዙረት 
ውሽጣዊ ክፋል መሬት፡ ካብ 2010 
ዓ.ም ኣትሒዙ ካብ ዙረት ጽፍሒ 

መሬት ክዝሕትል ከምዝጀመረ፡ ካብ’ቲ 
በብግዜኡ ዝኣከብዎ መርትዖታት 
ምርኩስ ገይሮም ሓቢሮም። 
ኣብ’ቲ መጽናዕቲ ዝተሳተፈ ፕሮፈሰር 

ጆን ቪደል፡ ካብ’ቲ ብተደጋጋሚ ኣብ 
መዐቀኒ ምንቅጥቃጥ ምድሪ ዝተዓዘቦ 
ለውጢ ተበጊሱ፡ ዙረት ውሽጢ መሬት፡ 
ድሕሪ 40 ዓመታት ኣብ 2010 ዓ.ም 
ክዝሕትል ምጅማሩ ሓቢሩ። 
ውሽጣዊ ክፋል መሬት ብድሩቕ 

ሓጺንን ኒከልን ዝቖመ ኮይኑ፡ ደጋዊ 
ክፋሉ ከኣ ብዝመኸኸ ሓጺንን ኒከልን 
ዝተኸበ ምዃኑ’ዩ ዝግለጽ። እዚ ክንዲ 
ወርሒ ዝኸውን ዕብየት ዘለዎ ውሽጣዊ 
ቀጸላ መሬት፡ ካብ ጽፍሒ መሬት 
4,800 ኪሎ-ሜተር ንታሕቲ ኣብ 
ዝርከብ መዓሙቕ ተደኲኑ ከምዘሎ 
ይሕበር።
እዞም ተመራመርቲ ከኣ፡ ነቲ ኣብ 

ውሽጢ 30 ዓመታት ዝረኸብዎ 
ሓብሬታታት ምንቅጥቃጥ ምድሪ 
ተመርኲሶም እዮም ብዛዕባ ኩነታት 
ምንቅስቓስ ውሽጣዊ ክፋል መሬት 
ክርድኡ ክኢሎም ዘለዉ። እዚ 
ምዝሕታል ውሽጣዊ ክፋል መሬት 
ብኸመይ ከምዝሰዓበ ኣነጺሮም ዋላ 
ኣይፍለጡ፡ በቲ ነቲ ድሩቕ ክፋል ከቢቡ 
ዝርከብ ፈሳሲ ሓጺን ዝሰዓበ ክኸውን 
ከምዝኽእል ግን ግምታት ይህቡ። 
ንሳቶም ወሲኾም፡ እዚ ምዝሕታል 

ውሽጣዊ ክፋል መሬት፡ ንንውሓት 
መዓልቲ ብኻልኢታት ዘይመልእ ግዜ 
ከመዛብዖ ወይ ከመዛብሎ ከምዝኽእል 
ድማ ጠቒሶም። ይኹን’ምበር፡ እዚ 
ተዓዚቦሞ ዘለዉ ዝሕታለ፡ ስለምንታይ 
ክስዕብ ክኢሉ ንምፍላጥ፡ መጽናዕትታት 
ከካይዱ ምዃኖም ከኣ ኣብ መወዳእታ 
ሓቢሮም።

ቻይና፡ ኣብ ሓመድ ወርሒ ሓዲሽ ማዕድን 
ከምዝረኸበት ኣፍሊጣ

ከምኡ’ውን ንምክንኻንን ንምጽብባቕን 
ቆርበት ኣብ ዘገልግሉ ዝተፈላለዩ 
ፍርያታት ይርከቡ። 
ዝተፈላለያ ሃገራት ንገለ ካብ’ዞም 

ዘይበርሱ ከሚካላት ኣብ ጥቕሚ ካብ 
ምውዓል እኳ እንተኸልከላኦም፡ ዝበዝሑ 
ካብ’ቶም ከሚካላት ዘለዎም ፍርያት ግን 
ጌና ካብ ዕዳጋታት ከምዘይተኣልዩ እዩ 
ዝግለጽ። 

ኣቐዲሞም ኣብ ዝተኻየዱ 
መጽናዕትታት፡ ዘይበርሱ ከሚካላት ምስ’ቲ 
እንበልዖ መግብታት ኮነ እነስተንፍሶ 
ኣየር ወይ’ውን እንሰትዮ ማይ ኣቢሎም 
ናብ ኣካላት ከኣትዉ ከምዝኽእሉ እዩ 
ክሕበር ጸኒሑ። እዞም ከሚካላት ንስርዓተ 
ተጻዋርነት ከዳኽሙን ንንጥፈታት ጸላም 
ከብዲ ከመዛብዑን ከለዉ፡ ነፍሰ-ጾራት 
እውን ትሑት ሚዛን ሰብነት ዘለዎ ናጽላ 
ክገላግላ ዘለወን ተኽእሎ ከምዘልዕሉ 
መጽናዕትታት ይሕብሩ።

ቻይና ካብ ወርሒ ኣብ ዘምጽኣቶ 
ኣእማን ኣብ ዝገበረቶ መርመራ፡ ሓዲሽ 
ዓይነት ማዕድን ከምዝረኸበት ኣፍሊጣ። 
እዚ ‘ቻንግሳይት-ዋይ’ ዝብል ስም 

ተዋሂብዎ ዘሎ ሓዲሽ ማዕድን፡ በታ 
ብ’Chang’e-5’ እትብሃል ኣብ 2020 
ዓ.ም ናብ ወርሒ ዝተላእከት መንኮርኮር 
ጠፈር’ዩ ናብ መሬት ክመጽእ ክኢሉ 
ዘሎ። እዛ መንኮርኮር ጠፈር፡ ድሕሪ 
1970፡ ንመጀመርያ እዋን ካብ ወርሒ 
ንመጽናዕታዊ መዓላ ዝኸውን ኣእማን 

ዘምጸአት እያ። 
ቻይና፡ ደድሕሪ ሕቡራት መንግስታት 

ኣመሪካን ናይ ቀደም ሕብረት ሶቭየትን፡ 
ብርኽበት ሓዲሽ ማዕድን ኣብ ወርሒ፡ 
ኣብ ሳልሳይ ደረጃ ክትስራዕ ክኢላ 
ኣላ። እዚ ብመልክዕ ክሪስታል ቆይሙ 
ዝተረኽበ፡ ምንጪ ጸዓት ክኸውን 
ከምዝኽእል ዝንገረሉ ዘሎ ማዕድን፡ 
ኣብ’ቲ ካብ ወርሒ ዝመጽአ 1.73 ኪሎ-
ግራም ዝምዘን ኣእማን ብኣዝዩ ውሑድ 
ዓቐን ክጸንሕ ክኢሉ ከምዘሎ ተፈሊጡ። 

ኣብ’ዚ ካብ ወርሒ ዝመጸአ እኽብካብ 
ሓመድን ኣእማንን፡ ኣብ መሬት ብኣዝዩ 
ውሑድ ዓቐን ዝርከብ ብ’ሂልየም-3’ 
ዝፍለጥ ባእታ እውን ከምዝተረኽበ፡ 
እቶም ቻይናውያን ተመራመርቲ 
ወሲኾም ሓቢሮም። ንሳቶም፡ እዚ ኣብ 
ኑክሌሳዊ ጸዓት ኣበርክቶ ከምዘለዎ 
ዝጠቐስዎ ጋዛዊ ባእታ፡ ኣብ ህዋ ብኣዝዩ 
ውሑድ ዓቐን ዝርከብ ኮይኑ፡ ኣብ 
ክብጻሕ ዘይከኣል መዓሙቕ መሬት 
እውን ከምዝርከብ ገሊጾም። እዚ ኣብ 
መጻኢ ከም ምንጪ ጸዓት ከገልግል 
ዝኽእል ባእታ፡ ሓደ ካብ’ቶም ኣብ ወርሒ 
ክዕደኑ ዝሕሰቡ ዘለዉ ኣገደስቲ ማዕድናት 
ከምዝኾነ’ውን እቶም ክኢላታት ወሲኾም 
ኣመልኪቶም። 
 ቻይና፡ ኣብ ቀረባ መጻኢ፡ ካብ’ቲ 

ናብ መሬት ጠሚቱ ዘይፈልጥ ክፋል 
ወርሒ፡ ንመመራመሪ ዝኸውን ሓመድን 
ኣእማንን ከተምጽእ መደብ ከምዘለዋ 
ገሊጻ። ብዘይካ’ዚ፡ እዛ ሃገር ምስ ሩስያ 
ብምዃን ኣብ ወርሒ ንመጽናዕቲ ዘገልግል 
ማእከል ክትሃንጽ ሓሳብ ከምዘለዋ ድማ 
ክኢላታት እዚ ዓውዲ ይሕብሩ።

